
Ágrip	  

	  

Fjölmörg	   börn	   þurfa	   að	   glíma	   við	   lesblindu	   og	   aðra	   lestrarerfiðleika.	   Í	   þessu	  

lokaverkefni	  er	  rannsökuð	  sú	  þróun	  sem	  orðið	  hefur	   í	  viðhorfum	  og	  viðbrögðum	  við	  
lestrarerfiðleikum	  í	  grunnskólum	  landsins	  á	  undanförnum	  árum	  en	  ekki	  er	  langt	  síðan	  

farið	   var	   að	   taka	   á	   lesblindu	   með	   skipulögðum	   hætti	   í	   skólakerfinu.	   Farið	   er	   yfir	  

grunnþætti	   lestrar	   og	   lesblindu	   eins	   og	   þeim	   er	   lýst	   í	   kenningum	   fræðimanna,	   auk	  
þess	  sem	  kynntar	  eru	  nýjustu	  kennsluaðferðir	  sem	  beitt	  er	  við	  lestrarerfiðleika.	  Þá	  eru	  

kynntar	   niðurstöður	   rannsóknar	   á	   reynslu	   tveggja	   lesblindra	   einstaklinga	   sem	   hófu	  

grunnskólagöngu	   fyrir	   16	   árum,	   en	   rannsóknin	   var	   framkvæmd	   með	   viðtölum	   við	  
einstaklingana	  og	  mæður	  þeirra.	  Loks	  er	  borin	  saman	  reynsla	  þeirra	  við	  þau	  viðbrögð	  

og	  viðhorf	  sem	  mæta	  lesblindum	  einstaklingum	  í	  grunnskólakerfinu	  í	  dag.	  Í	  stuttu	  máli	  

sagt	  er	  niðurstaða	  rannsóknarinnar	  sú	  að	   í	  dag	  mæta	   lesblindum	  einstaklingum	  sem	  
hefja	   grunnskólagöngu	   mun	   jákvæðari	   viðhorf	   og	   markvissari	   viðbrögð	   en	   fyrir	   16	  

árum	  síðan.	  Skólakerfið	  hefur	  því	  tekið	  stórstígum	  framförum	  að	  þessu	  leyti.	  

1 Inngangur	  

Hugtakið	  læsi	  er	  stórt	  og	  víðtækt,	  það	  vísar	  til	  þeirrar	  hæfni	  sem	  við	  þurfum	  að	  búa	  yfir	  til	  

þess	   að	   skilja	   og	   nota	   ritað	   mál.	   Lestur	   er	   eitt	   máttugasta	   verkfærið	   til	   að	   afla	   sér	  

þekkingar	  og	  ritun	  er	  ein	  öflugasta	  leiðin	  til	  að	  tjá	  sig	  og	  skoðanir	  sínar.	  Það	  að	  kunna	  að	  

lesa	   og	   skrifa	   er	   því	   afar	  mikilvægt	   og	   það	   skiptir	  miklu	   að	   öll	   börn	   eigi	   kost	   á	   að	   læra	  

þessa	  færni.	  Það	  að	  barn	  geti	  lesið	  og	  skrifað	  veitir	  því	  ákveðið	  frelsi	  og	  möguleika	  á	  betri	  

lífsgæðum	  (Freyja	  Birgisdóttir	  og	  Steinunn	  Tofradóttir,	  2007-‐2008;	  Westby,	  2012,	  163).	  

	   Í	   þessari	   ritgerð	   er	   fjallað	   um	   lestur	   og	   lestrarörðugleika,	   einkum	   þó	   lesblindu.	  

Skoðuð	  eru	  viðhorf	  og	  viðbrögð	  við	   lesblindu	   í	  dag	  og	  borin	  saman	  við	  viðhorfin	  fyrir	  16	  

árum.	   Það	   sem	   vakti	   fyrst	   og	   fremst	   áhuga	   höfundar	   á	   þessu	   efni	   er	   fjöldi	   þeirra	   sem	  

greindir	  eru	  með	  lesblindu	  eða	  einhverskonar	  lestrarerfiðleika	  og	  sú	  staðreynd	  að	  sjálfur	  

greindist	  höfundur	  með	  lesblindu	  í	  grunnskóla.	  

Börnum	  sem	  greind	  hafa	  verið	  með	  lesblindu	  hefur	  farið	  fjölgandi	  hér	  á	  landi	  með	  

árunum	   og	   samfara	   aukinni	   þekkingu	   á	   vandanum	   hafa	   viðbrögð	   grunnskólanna	   við	  

honum	   tekið	  miklum	   framförum.	  Segja	  má	  að	   í	  dag	   taki	   grunnskólar	   vel	   á	  móti	  þessum	  

börnum	  og	  veiti	  þeim	  þann	  stuðning	  og	  þau	  úrræði	  sem	  þau	  þurfa.	  Þá	  verður	  ekki	  annað	  

séð	  en	  að	  samstarf	  milli	  leik-‐	  og	  grunnskóla	  hafa	  aukist	  að	  þessu	  leyti,	  þessi	  tvö	  skólastig	  

vinni	  nú	  saman	  að	  því	  að	  undirbúa	  öll	  börn	  þannig	  að	  þau	  eigi	  betri	  tækifæri	  til	  að	  mennta	  

sig	   og	   efla	   lífsgæði	   sín.	   En	   lengi	   má	   gera	   gott	   betra	   og	   mikilvægi	   góðrar	   menntunar	  

lestrarkennara	  verður	  því	  seint	  ofmetið.	  

Lokaverkefni	   þetta	   skiptist	   í	   fjóra	   kafla	   auk	   inngangs.	   Fyrst	   er	   farið	   í	   fræðilega	  

umfjöllun	   um	   lestur,	   þá	   er	   fjallað	   um	   lestrarörðugleika,	   því	   næst	   um	   rannsókn	   sem	  

framkvæmd	  var	  og	  loks	  er	  umræða	  um	  niðurstöður	  og	  lokaorð.	  

1.1 Markmið	  og	  framkvæmd	  rannsóknar	  

Rannsóknarefni	   þessa	   lokaverkefnis	   tengist	   lesblindu	   og	   rannsóknarspurningin	   er	   „Eru	  

viðhorf	   til	   lesblindu	   þau	   sömu	   nú	   og	   fyrir	   16	   árum?“	   Eins	   og	   áður	   segir	   varð	   þetta	  

viðfangsefni	  fyrir	  valinu	  vegna	  reynslu	  og	  upplifunar	  höfundar	  af	  lesblindu,	  sem	  og	  reynslu	  

fólks	   sem	  honum	  er	  nákomið.	  Við	   rannsókn	  og	  úrvinnslu	  var	   farið	   í	   gegnum	  ýmis	  konar	  

efni	  um	  lesblindu,	  svo	  sem	  skýrslur	  og	  fræðigreinar,	  og	  borið	  var	  saman	  hvernig	  tekið	  var	  

á	  lesblindu	  í	  skólum	  fyrir	  um	  það	  bil	  16	  árum	  í	  samanburði	  við	  það	  hvernig	  tekið	  er	  á	  henni	  

í	  dag.	  	  

Rannsóknin	  er	  í	  formi	  viðtala	  við	  ein	  mæðgin	  og	  einar	  mæðgur.	  Um	  er	  að	  ræða	  tvo	  

einstaklinga	   sem	   hafa	   verið	   greindir	   lesblindir	   og	   mæður	   þeirra.	   Markmiðið	   með	  

viðtölunum	  var	  að	   fá	   fram	  upplifanir	  viðmælenda	  og	  þau	  viðhorf	  sem	  mætt	  hafa	  þeim	   í	  

skólakerfinu	  og	  bera	  saman	  við	  viðbrögð	  og	  viðhorf	  í	  dag.	  

2 Hvað	  er	  lestur?	  

Lestur	  er	  eitt	  það	  flóknasta	  hugræna	  viðfangsefni	  sem	  börn	  þurfa	  að	  ná	  tökum	  á.	  Lestur	  

gerir	  okkur	  kleift	  að	  skilja	  ritaðan	  texta	  og	  afla	  okkur	  þannig	  nýrrar	  þekkingar	  og	  því	  er	  það	  

mjög	  mikilvægt	   að	   geta	   lesið	   á	   tiltölulega	   áreynslulausan	   hátt.	   Lestur	   er	   hæfni	   sem	  hjá	  

flestum	  er	  tekin	  sem	  sjálfsagður	  hlutur	  (Cain,	  2010,	  2-‐3).	  

Lestur	  er	  ekki	  meðfæddur	  hæfileiki	  og	  því	  þarf	  að	  kenna	   lestrarfærni.	   Flest	  börn	  

læra	  að	  lesa	  án	  mikillar	  fyrirhafnar	  en	  sum	  börn	  eiga	  í	  erfiðleikum	  og	  þurfa	  að	  hafa	  mikið	  

fyrir	  því	  að	  ná	  tökum	  á	  lestri.	  Lestrarörðugleikar	  fylgja	  börnum	  yfirleitt	  alla	  skólagönguna	  

og	   ef	   um	   alvarlega	   örðugleika	   er	   að	   ræða	   geta	   þeir	   haft	   töluverð	   áhrif	   á	   líf	   þeirra.	  

Nemendur	   sem	   glíma	   við	   slíka	   lestrarerfiðleika	   eiga	   oft	   í	   vandkvæðum	  með	   að	   afla	   sér	  

þekkingar	  í	  gegnum	  lesturinn	  og	  missa	  þar	  af	  leiðandi	  af	  tækifærum	  til	  að	  öðlast	  þekkingu	  

og	  aukinn	  orðaforða.	  Lestur	  gerir	  börnum	  kleift	  að	  afla	  sér	  þekkingar	  og	  ritun	  gerir	  þeim	  

kleift	  að	  koma	  skoðunum	  sínum	  í	  orð.	  Lestur	  og	  ritun	  gerir	  börnum	  einnig	  kleift	  að	  beina	  

athygli	  sinni	  að	  formum,	  merkingum	  og	  hlutverkum	  ritmálsins	  (Rannveig	  A.	  Jóhannsdóttir,	  

2007,	  24-‐28).	  

	  

2.1 Einfalda	  lestrarlíkanið	  „The	  Simple	  View	  of	  Reading“	  

Kenningin	  „The	  Simple	  View	  of	  Reading“	  fjallar	  um	  í	  hverju	  sú	  færni	  felst	  sem	  gerir	  börn	  

að	  góðum	  lesurum.	  Samkvæmt	  kenningunni	  grundvallast	  lestur	  á	  tvennu,	  umskráningu	  og	  

lesskilningi.	  Með	  umskráningu	  er	  átt	  við	  það	  að	  barn	  geti	  lesið	  úr	  bókstöfunum,	  lesið	  orð	  

og	   heilan	   texta.	   Með	   lesskilningi	   er	   síðan	   átt	   við	   það	   að	   barnið	   geti	   skilið	   merkingu	  

orðanna	  í	  textanum	  og	  textann	  í	  heild	  (Steinunn	  Torfadóttir,	  2007-‐2008).	  

	   Hoover	   og	   Gough	   (1990)	   lögðu	   fram	   svohljóðandi	   formúlu	   um	   þetta	   samspil	  

umskráningar	  og	  lesskilnings:	  	  

	  

Lestur	  =	  Umskráning	  X	  Skilningur	  

	  

	   Af	   þessari	   formúlu	   leiðir	   að	   til	   að	   hægt	   sé	   að	   tala	   um	   virkan	   lestur	   þurfi	   hvort	  

tveggja	  að	  vera	  til	  staðar,	  umskráning	  og	  skilningur.	  Barn	  getur	  því	  ekki	  talist	  vel	   læst	  ef	  

það	  skortir	  vald	  á	  umskráningu	  eða	  skilur	  ekki	  textann	  sem	  lesinn	  er.	  Neðangreind	  mynd,	  

„the	  simple	  view	  of	  reading“,	  skýrir	  þetta	  samhengi	  (Hoover	  og	  Gough,	  1990;	  Cain	  2010,	  

214-‐21).	  

	  

	   	   	   	   	   	   +	  

Góður	  málskilningur	   	   	   	   	   Góð	  umskráning	   	  

Slök	  umskráning	   	   	   	   	   Góður	  málskilningur	  

-‐	   +
	   Umskráning	  

	  

	   Slök	  umskráning	   	   	   	   	   Góð	  umskráning	  

	   Slakur	  málskilningur	   	   	   	   	   Slakur	  málskilningur	  

	   	   	   	   	   	   -‐	  

	   	   	   	   	   Málskilningur	  

Mynd	  1	  

Styrkleikar	   og	   veikleikar	   í	   umskráningu	   og	   lesskilningi	   út	   frá	   „einfalda	   lestrarlíkaninu“	  

(Hoover	  og	  Gough,	  1990).	  	  

	   Þau	  börn	   sem	  eru	   í	   áhættu	   vegna	   lestrarörðugleika	   eru	  börn	   sem	  búa	   yfir	   slakri	  

málfærni	  og	  litlum	  orðaforða	  og	  eiga	  í	  erfiðleikum	  með	  að	  umskrá	  bókstafi	  í	  hljóð	  og	  orð.	  

Að	  læra	  að	  lesa	  er	  flókið	  ferli	  sem	  krefst	  þess	  að	  ýmsir	  þættir	  gangi	  upp.	  Lestur	  byggist	  á	  

hljóðkerfisvitund,	  hljóðavitund	  og	  umskráningu	  (Bergljót	  Vilhelmína	  Jónsdóttir,	  2010,	  25).	  

	   Til	  að	  ná	  góðri	  færni	  í	  lestri	  þurfa	  börn	  fyrst	  að	  ná	  tökum	  á	  flóknu	  samspili	  bókstafa	  

og	  hljóða,	  það	  er	  hljóðkerfisþætti	   tungumálsins.	  Síðar	   í	   lestrarferlinu	  þurfa	  börnin	  að	  ná	  

valdi	   á	   því	   að	   umskrá	   orðin	   sem	   er	   forsenda	   þess	   að	   festa	   þau	   í	   sjónrænu	   minni.	  

Málskilningur	  og	  orðaforði	  eru	  mikilvægir	  þættir	  í	  því	  að	  ná	  samhenginu	  í	  textanum	  og	  þá	  

skiptir	   þekking	   barnsins	   á	   lesefninu	   jafnframt	   miklu.	   Loks	   er	   lesfimi	   mikilvæg	   til	   að	  

lesandinn	  geti	  einbeitt	  sér	  að	  innihaldi	  textans	  (Steinunn	  Torfadóttir,	  2007	  –	  2008).	  

	   Þó	   svo	   að	   tveir	   nemendur	   lesi	   sama	   texta	   þýðir	   það	   ekki	   að	   þeir	   skilji	   hann	   á	  

nákvæmlega	   sama	   hátt	   jafnvel	   þó	   að	   hljóðkerfisvitund	   og	   orðaforði	   þeirra	   sé	   svipaður.	  

Þetta	  orsakast	  ekki	  endilega	  af	  erfiðleikum	  því	  aðstæður	   í	   lífi	  nemendanna	  og	  upplifanir	  

þeirra,	  bakgrunnsþekking	  og	  reynsla	  getur	  haft	  hér	  áhrif	  (Aðalnámskrá	  grunnskóla,	  2011,	  

16-‐17).	  

	  

2.2 Málþroski	  og	  málumhverfi	  	  

Málþroski	   barna	   er	   grunnurinn	   að	  því	   að	  ná	   góðum	   tökum	  á	   lestri,	   en	   til	   að	  ná	   góðum	  

málþroska	  þurfa	  börn	  að	  vera	   í	   örvandi	  málumhverfi.	  Örvandi	  málumhverfi	   er	  umhverfi	  

þar	   sem	   börnin	   fá	   góða	   umönnun	   og	   þar	   sem	   talað	   er	   vandað	   mál	   sem	   örvar	   bæði	  

málskilning	   og	   máltjáningu	   (sjá	   mynd	   2).	   Til	   að	   örva	   málskilning	   barna	   er	   gott	   að	   lesa	  

sögubækur	  fyrir	  þau,	  spyrja	  þau	  út	  í	  umhverfi	  sitt	  og	  fá	  þau	  til	  að	  koma	  í	  orð	  því	  sem	  fyrir	  

augu	  þeirra	  ber.	  Ef	  málumhverfi	  barna	  er	  örvandi	  verða	  þau	  betur	  í	  stakk	  búin	  til	  þess	  að	  

takast	  á	  við	  þau	  verkefni	  sem	  umhverfi	  þeirra	  kemur	  til	  með	  að	  krefjast	  af	  þeim,	  en	  hér	  

skiptir	  móttækileiki	   barnsins	   líka	  máli	   (Freyja	  Birgisdóttir	   og	   Steinunn	  Torfadóttir,	   2007-‐

2008).	  

Mynd	  2	  

	  Samverkandi	  ferli	  sem	  byggt	  er	  á	  samspili	  allra	  þátta	  tungumálsins.	  Byggt	  á	  Snowling,	  

2005	  (Steinunn	  Torfadóttir,	  2007-‐2008).	  

	  

	   Rannsóknir	   sýna	   að	   þeir	   foreldrar	   sem	   hafa	   átt	   við	   lestrarörðuleika	   að	   etja	   eru	  

líklegri	   en	   aðrir	   til	   að	   eiga	   börn	   sem	   einnig	   glíma	   við	   slíka	   erfiðleika	   (Snowling,	   2006).	  

Félagslegir	   þættir	   og	   umhverfisþættir	   skipta	   þá	   ekki	  miklu,	  móttækileiki	   barnsins	   vegur	  

þyngra.	  Komið	  hefur	  í	  ljós	  að	  börn	  sem	  hafa	  góðan	  móttækileika	  nýta	  sér	  betur	  örvun	  frá	  

umhverfinu	  (Byrnes	  og	  Wasik,	  2009,	  285-‐90).	  Umhverfisþættir,	  ekki	  síst	  góð	  kennsla,	  geta	  

þó	  haft	  hvað	  mest	  áhrif	  á	  lestrarfærni	  einstaklinga	  og	  virkt	  umhverfi	  er	  hvað	  öflugast	  í	  því	  

að	  vekja	  áhuga	  barna	  	  á	  lestri.	  Þau	  atriði	  sem	  geta	  verið	  til	  gagns	  til	  þess	  að	  vekja	  áhuga	  

barna	  á	  lestri	  eru	  meðal	  annars:	  

-‐ Hljóð	  umhverfisins,	  bókstafir	  og	  bækur.	  	  

-‐ Gildi	  lestrar,	  bæði	  með	  því	  að	  láta	  börn	  lesa	  sjálf	  og	  líka	  að	  lesa	  fyrir	  þau.	  

-‐ Árangur,	  það	  að	  sýna	  væntingar	  og	  áhuga	  á	  því	  að	  barnið	  sé	  að	  lesa	  hvetur	  það	  til	  

þess	  að	  lesa	  og	  vilja	  bæta	  sig	  í	  lestrinum.	  	  

Setningafræði	  /	  

málfræði	  

Hljóðkerfi	   Málnotkun	  

Merkingafræði	  

Umskráning	   Lesskilningur	  

-‐ Tækifæri	   til	   munnlegrar	   samskipta,	   foreldrar	   spyrja	   börn	   sín	   spurninga,	   vænta	  

skýringa	  og	  leiðbeina	  þeim	  þegar	  þörf	  er	  á.	  

	   (Aðalnámskrá	  grunnskóla,	  2011).	  

	  

2.3 Hljóðkerfisvitund	  	  

Hljóðkerfisvitund	   barns	   er	   tilfinning	   og	   næmi	   þess	   fyrir	   hljóðrænni	   uppbyggingu	  

tungumálsins	  og	  hvernig	  barnið	  greinir	  talmál	  niður	  í	  smærri	  hljóðeiningar	  og	  vinnur	  með	  

þessar	   einingar.	   Þegar	   barn	   býr	   yfir	   góðri	   hljóðkerfisvitund	   er	   það	   næmt	   fyrir	   öllum	  

hljóðeiningum	  tungumálsins	  (Catts	  og	  Kamhi,	  2005;	  Muter,	  2003;	  Chard	  og	  Dickson,	  1999;	  

Torgesen,	  1996).	  	  

Helsti	   undirstöðuþáttur	   umskráningar	   er	   hljóðkerfi	   tungumálsins.	  

Hljóðkerfisvitundina	  þróar	  barnið	  með	  sér	  strax	  frá	  unga	  aldri	  og	  nýtir	  hana	  til	  þess	  að	  ná	  

tökum	  á	  tungumálinu.	  Rannsóknir	  hafa	  sýnt	  fram	  á	  sterk	  tengsl	  milli	  hljóðkerfisvitundar	  og	  

erfiðleika	   í	   lestri	   hjá	   lesblindum.	   Börn	   með	   lesblindu	   eiga	   erfitt	   með	   að	   ná	   hæfni	   í	   að	  

umskrá	   orð	   sem	  veldur	   þeim	  erfiðleikum	  við	   að	  bera	   kennsl	   á	   ný	   orð	   til	   að	   byggja	   upp	  

sjónrænan	  orðaforða.	  Ólíkt	  erfiðleikum	  við	  lestur	  og	  stafsetningu,	  sem	  oft	  koma	  ekki	  í	  ljós	  

fyrr	  en	  á	  skólaaldri,	  gera	  vandamál	  í	  hljóðkerfisvitund	  vart	  við	  sig	  snemma	  og	  vara	  alla	  ævi	  

(Kamhi,	  og	  Catts,	  2012,	  45-‐76).	  

Yfirleitt	   er	   ekki	   talin	   þörf	   á	   því	   að	   þjálfa	   hljóðkerfisvitundina	   frekar	   í	   grunnskóla	  

nema	  viðkomandi	   sé	   í	  áhættuhópi	  eða	  hafi	  greinst	  með	  veikleika	  á	  þessu	  sviði	   (Bergljót	  

Vilhelmína	  Jónsdóttir,	  2010,	  25;	  Byrnes	  og	  Wasik,	  2009,	  57-‐92).	  

	  

2.3.1 Hljóðavitund	  	  

Undirþáttur	   hljóðkerfisvitundarinnar	   er	   hljóðavitund.	   Hljóðavitund	   er	   lykilforsenda	   þess	  

að	  barn	  nái	  að	  læra	  að	  lesa	  úr	  bókstafstáknunum,	  að	  þekkja	  bókstafina	  og	  að	  öðlast	  færni	  

í	  umskráningu.	  Hljóðavitundin	  gerir	  okkur	  kleift	  að	  aðgreina	  hljóð	  tungumálsins	  og	  öðlast	  

næmi	  fyrir	  þýðingu	  bókstafanna,	  en	  hver	  stafur	  í	  stafrófinu	  á	  sitt	  hljóð	  og	  sitt	  tákn	  í	  rituðu	  

máli.	  Til	  þess	  að	  geta	  unnið	  með	  og	  skilið	  tengsl	  þessara	  þátta	  þarf	  hljóðavitundin	  að	  vera	  

til	  staðar.	  Góð	  hljóðavitund	  er	  mjög	  mikilvæg	  þegar	  kemur	  að	  því	  að	  ná	  góðum	  tökum	  á	  

lestri	  og	  geta	  skrifað	  gott	  mál	  með	  góðri	  stafsetningu.	  Léleg	  hljóðavitund	  er	  ávísun	  á	  laka	  

stafsetningarkunnáttu	   (Bergljót	  Vilhelmína	  Jónsdóttir,	  2010,	  25;	  Helga	  Sigurmundsdóttir,	  

2007	  –	  2008).	  

2.3.2 Hvers	  vegna	  skiptir	  hljóðkerfisúrvinnsla	  máli?	  

Börn	  sem	  búa	  yfir	  góðri	  hljóðkerfisvitund	  þekkja	  dæmigerð	  mynstur	  hljóða	  í	  móðurmálinu	  

og	  eiga	  auðvelt	  með	  að	  vinna	  með	  þau	  í	  lestri	  og	  ritun.	  Ef	  vandamál	  eru	  til	  staðar	  á	  þessu	  

sviði	  eiga	  börnin	  erfitt	  með	  að	  sundurgreina	  hljóðin	  í	  talmálinu	  sem	  hamlar	  umskráningu	  

og	  þar	  með	  uppbyggingu	  sjónræns	  orðaforða.	  Rannsóknir	  hafa	  sýnt	  að	  hægt	  er	  að	  vinna	  

bug	  á	  slíkum	  vanda	  með	  markvissri	  þjálfun	  sem	  nýtist	  vel	  börnum	  sem	  eiga	  í	  erfiðleikum	  

með	  að	  ná	  tökum	  á	  lestri	  (Byrnes	  og	  Wasik,	  2009,	  72).	  Mikilvægt	  er	  að	  það	  sé	  gert	  strax	  í	  

upphafi	   náms,	   því	   börn	   sem	   eiga	   í	   erfiðleikum	  með	   að	   ná	   tökum	   á	   lestri	   fara	   fljótt	   að	  

dragast	  aftur	  úr	  samnemendum	  sínum	  (Guðrún	  Sigursteinsdóttir,	  2009,	  4-‐10).	  	  

	   Mikilvægt	   er	   að	   kennari	   láti	   sig	   varða	   hljóðkerfisvitund	   nemenda	   sinna	   en	  

samkvæmt	   rannsóknum	   eru	   þrjár	   meginástæður	   fyrir	   því	   (Byrnes	   og	  Wasik,	   2009,	   62).	  	  

Sú	   fyrsta	   er	   að	   ef	   börn	   sýna	   góða	   færni	   í	   því	   að	   greina	   hljóð	   í	   talmálinu	   gefur	   það	  

vísbendingu	  um	  að	  þeim	  muni	  ganga	  vel	  að	  læra	  að	  lesa	  í	  1.	  til	  3.	  bekk.	  Rannsóknir	  benda	  

til	   þess	   að	   börn	   sem	   sýna	   góða	   hljóðkerfisvitund	   við	   þriggja	   til	   fjögurra	   ára	   aldur	   séu	  

líklegri	   til	   að	   ná	   betri	   lestrarfærni	   strax	   í	   1.	   bekk.	   Þær	  hafa	   jafnframt	   sýnt	   fram	  á	   að	   ef	  

vandamál	   eru	   til	   staðar	   varðandi	   hljóðkerfisvitundina	   í	   byrjun	   hljóðmyndunar-‐	   og	  

hljóðgreiningarferlisins,	  hverfa	  þau	  ekki	  heldur	  verða	  áfram	  til	  staðar	  þegar	  börnin	  hefja	  

lestrarnám,	  ef	  ekkert	  er	  að	  gert.	  

	   Önnur	   ástæðan	   er	   tengslin	   milli	   hljóðkerfisvitundar,	   hljóðavitundar	   og	   lesturs.	  

Börn	  verða	  að	  geta	  greint	  einstök	  hljóð	   stafa	  og	  orða	   til	   að	  geta	  gert	   sér	   grein	   fyrir	  því	  

hvernig	  hljóðin	  eiga	  að	   raðast	   saman	   til	   að	  úr	  myndist	  orð.	  Börn	   sem	  eiga	   í	   erfiðleikum	  

með	  hljóðkerfisvitundina	  heyra	  ekki	  eins	  vel	  hljóð	  hvers	  bókstafs,	  en	  þau	  verða	  að	  vera	  

fær	   um	   að	   greina	   hljóð	   orðanna	   í	   sundur	   og	   tengja	   þau	   við	   réttan	   bókstaf	   til	   þess	   að	  

komast	  áfram	  í	  lestrarnámi,	  til	  dæmis	  að	  geta	  tengt	  hljóðið	  bé	  við	  bókstafinn	  B.	  	  

	   Þriðja	  ástæðan	  er	  að	  ef	  börn	  ná	  ekki	  að	  móta	  hljóð	  tungumálsins	  munu	  þau	  hvorki	  

geta	  náð	  að	  byggja	  upp	  orðaforða	  né	  náð	  réttum	  tökum	  á	  talmálinu.	  Þau	  börn	  sem	  ekki	  

geta	  mótað	  og	  náð	  tökum	  á	  talmálinu	  munu	  ekki	  geta	  nýtt	  sér	  hefðbundna	  lestrarkennslu	  

með	   samnemendum	   sínum.	   Af	   framangreindu	   leiðir	   að	   ef	   börn	   ná	   ekki	   að	   tileinka	   sér	  

hefðbunda	  lestrarkennslu	  í	  fyrstu	  bekkjum	  grunnskóla	  er	  líkleg	  ástæða	  þess	  sú	  að	  þau	  hafi	  

ekki	  náð	  að	  móta	  og	  þróa	  með	  sér	  næmi	  fyrir	  hljóðum	  tungumálsins.	  Í	  slíkum	  tilfellum	  er	  

vert	  að	  athuga	  hvort	  hljóðkerfisfærni	  barnanna	  sé	  í	  lagi	  og	  einnig	  er	  gott	  að	  hafa	  í	  huga	  að	  

hljóðrænir	  erfiðleikar	  eða	  veikleikar	  erfast	  (Byrnes	  og	  Wasik,	  2009,	  62-‐63).	  

	  

2.4 Umskráning	  	  

Ýmsir	   þættir	   hafa	   áhrif	   á	   það	   hversu	   vel	   börn	   læra	   að	   nýta	   sér	   lestur.	   Við	   upphaf	  

lestrarnámsins	  læra	  börn	  að	  umbreyta	  bókstöfum	  í	  hljóð	  sem	  þau	  geta	  síðan	  tengt	  í	  orð.	  

Mjög	  mikilvægt	  er	  að	  börn	  nái	  góðum	  tökum	  á	  þessu	  því	  það	  auðveldar	  þeim	  síðar	  meir	  

að	   lesa	  með	  nákvæmum	  og	  fyrirhafnarlausum	  hætti	  og	   jafnframt	  að	  ná	  góðum	  tökum	  á	  

efni	  og	  merkingu	  þess	  texta	  sem	  lesinn	  er	  (Freyja	  Birgisdóttir,	  2010).	  

	   Þegar	   lesandi	   hefur	   náð	   valdi	   á	   því	   að	   breyta	   bókstöfum	   í	   hljóð,	   tengja	   hljóð	  

bókstafanna	   við	   útlit	   þeirra	   og	   tengja	   svo	   hljóðin	   í	   orð	   sem	  hann	   skilur	   er	   talað	   um	   að	  

hann	  geti	  umskráð.	  Umskráning	   (e.	  decoding)	  byggir	  á	  því	  að	   lesandinn	  hafi	  góða	  næmi	  

fyrir	  hljóðum	  tungumálsins	  og	  geti	  unnið	  með	  þau.	  Hæfni	  til	  umskráningar	  segir	  mikið	  til	  

um	   hver	   árangur	   barns	   verður	   í	   lestrarnámi,	   samanber	   umfjöllun	   um	   einfalda	  

lestrarlíkanið	   (e.	   The	   Simple	  View	  of	   Reading)	   í	   kafla	   2.1,	   því	   þeir	   sem	  hafa	   náð	   valdi	   á	  

umskráningu	   eiga	   mun	   auðveldara	   með	   lestur	   en	   aðrir.	   Þegar	   börnin	   ná	   færni	   í	  

umskráningu	   skilja	   þau	   betur	   samhengi	   textans	   og	   ná	   tökum	   á	   góðum	   lesskilningi.	  

Lesblindir	  geta	  átt	  í	  miklum	  erfiðleikum	  með	  umskráningu	  og	  geta	  af	  þeim	  sökum	  dregist	  

mikið	   aftur	   úr	   jafnöldrum	   í	   lestri	   og	   námi	   ef	   ekki	   er	   komið	   til	   móts	   við	   þarfir	   þeirra	   í	  

kennslu	  (Helga	  Sigmundsdóttir,	  2007	  –	  2008).	  

	   Börn	   þurfa	   frá	   unga	   aldri	   að	   læra	   að	   nýta	   sér	   ýmsar	   aðferðir	   til	   að	   verða	   góðir	  

lesendur.	  Það	  þarf	  meðal	  annars	  að	  tryggja	  að	  börn	  öðlist	  góða	  þekkingu	  á	  bókstöfum	  og	  

orðum	  og	  hjálpa	  þeim	  að	  skilja	  að	  lestur	  er	  leið	  að	  merkingu	  orðanna	  (Browne,	  2009,	  25).	  

Því	  er	  mikilvægt	  að	  æfa	  og	  endurtaka	  ákveðin	  orð	  og	  nefna	  hvaða	  stafir	  eiga	  hvaða	  hljóð	  

en	  með	  því	  er	  byggð	  upp	  færni	  í	  því	  að	  umskrá	  orð.	  Mikilvægt	  er	  einnig	  að	  talað	  sé	  mikið	  

við	  börnin	  strax	  frá	  unga	  aldri	  til	  þess	  að	  byggja	  upp	  málskilning	  þeirra	  (Cain,	  2010,	  214-‐

15).	  



	   bls.	  15	  

2.4.1 Sjónrænn	  orðaforði	  	  

Sjónrænn	  orðaforði	  er	  sá	  orðaforði	  sem	  festist	  í	  sjónrænu	  minni	  við	  að	  lesa	  gegnum	  tengsl	  

stafs	  og	  hljóðs	  aftur	  og	  aftur	  sömu	  orðin	  og	  orðahlutana.	  Ritháttarmynd	  orðanna	  festist	  í	  

sjónorðasafni	   hugans,	   hvernig	   orðin	   eru	   stafsett,	   hvernig	   bera	   skuli	   þau	   fram	   og	   hver	  

þýðing	   þeirra	   er.	   Ef	   orð	   er	   komið	   í	   sjónrænan	   orðaforða	   lesandans	   þarf	   hann	   ekki	   að	  

umskrá	   það	   staf	   fyrir	   staf	   og	   því	   gerir	   sjónrænn	   orðaforði	   lesandanum	   kleift	   að	   ná	  

fyrirhafnarlausum	   lestri	   sem	   skilar	   sér	   í	   auknum	   leshraða	   (Cain,	   2010,	   68-‐70,	   157; Ehri	  

2004,	  2005,	  2006;	  Steinunn	  Torfadóttir,	  2007-‐2008).	  

Ehri	  hefur	  sett	  fram	  þá	  kenningu	  að	  sjónrænt	  nám	  orða	  (e.	  sight	  word	  learning)	  sé	  

ferli	   sem	   lesandi	   þurfi	   að	   fara	   í	   gegnum	   til	   að	   ná	   fullkomnum	   tökum	   á	   lestri,	   en	  

hljóðaaðferð	   í	   lestrarkennslu	   er	   mikilvæg	   til	   að	   börn	   nái	   tökum	   á	   sjónrænu	   leiðinni.	  

Sjónrænn	   lestur,	   það	   er	   lestur	   þar	   sem	   lesandinn	   kallar	   fram	   sjónræna	   mynd	   orða	   úr	  

minni	   án	   fyrirhafnar,	   sé	   árangursríkasta	   leiðin	   við	   lestur.	   Samkvæmt	   kenningu	   Ehri	   eru	  

þróunarstig	  sjónræns	  lesturs	  fjögur:	  

1.	   Undanfari	   bókstafsstigs	   (e.	   pre-‐alphabetic	   phase),	   en	   á	   því	   stigi	   fer	   lesturinn	  

fram	   án	   tengingar	   milli	   stafs	   og	   hljóðs.	   Einstök	   einföld	   orð	   eru	   með	   öðrum	   orðum	   í	  

sjónrænu	  minni	  sem	  myndir	  án	  samhengis	  við	  bókstafina.	  

2.	  Bókstafsstig	  að	  hluta	  (e.	  partial	  alphabetic	  phase),	  en	  þá	  fer	  lesandinn	  að	  tengja	  

saman	  einstaka	  stafi	  við	  hljóð	  og	  getur	  nýtt	  sér	  þá	  þekkingu	  til	  að	  lesa	  orð.	  Á	  þessu	  stigi	  

þekkja	  nemendur	  þó	  ekki	  alla	  bókstafina	  og	  tengls	  stafs	  og	  hljóðs	  eru	  ekki	  fullmótuð.	  Talið	  

er	  að	  lesblind	  börn	  stöðvist	  á	  þessu	  stigi	  fái	  þau	  ekki	  góða	  kennslu.	  

3.	   Fullkomið	   bókstafsstig	   (e.	   full	   alphabetic	   phase),	   þar	   sem	   lesandinn	   nær	   að	  

tengja	  saman	  bókstafi	  og	  hljóð	  af	  fullkominni	  nákvæmni.	  Hann	  getur	  því	  umskráð	  orð	  sem	  

hann	  hefur	  ekki	  séð	  áður	  og	  fest	  þau	  þannig	  í	  sjónminni	  við	  endurtekinn	  lestur	  orðanna.	  

4.	   Heildrænt	   bókstafsstig	   (e.	   consolidated	   alphabetic	   phase),	   þar	   sem	   lesandinn	  

geymir	  stöðugt	  meiri	  fjölda	  orða	  í	  sjónrænu	  minni	  og	  þekkir	  jafnvel	  hluta	  úr	  setningum	  án	  

þess	  að	  lesa	  þá	  staf	  fyrir	  staf.	  Þetta	  stig	  er	  forsenda	  þess	  að	  geta	  lesið	  með	  árangursríkum	  

og	  fyrirhafnarlausum	  hætti	  og	  einbeitt	  sér	  fullkomlega	  að	  lesskilningi.	  

Þessi	  kenning	  þykir	  útskýra	  vel	  það	  ferli	  sem	  börn	  þurfa	  að	  ganga	  í	  gegnum	  til	  að	  

ná	  góðum	  tökum	  á	   lestri	  og	  einnig	  varpar	  hún	   ljósi	   á	  hvað	  það	  er	   sem	   fer	  úrskeiðis	  hjá	  

nemendum	  sem	  eiga	  í	   lestrarerfiðleikum	  eins	  og	  lesblindu	  (Ehri,	  2005,168-‐172;	  Steinunn	  

Torfadóttir,	  2007-‐2008).	  	  

	  

2.5 Lesfimi	  

Með	  lesfimi	  (e.	  fluency)	  er	  átt	  við	  samspil	  umskráningar,	  orðaþekkingar	  og	  lesskilnings	  en	  

til	  að	  ná	  góðri	  lesfimi	  þurfa	  allir	  þessir	  þættir	  að	  vera	  til	  staðar	  og	  vinna	  vel	  saman.	  Ef	  að	  

sú	  er	  raunin	  verður	   lesturinn	  sjálfvirkur,	  nákvæmur	  og	  hraður	  og	   lesfimin	  því	  góð.	  Þegar	  

barn	  hefur	  náð	  lesfimi	  nær	  það	  að	  lesa	  rétt	  og	  öruggt,	  þekkir	  rituð	  orð	  og	  merkingu	  þeirra	  

samstundis	  og	  þarf	  ekki	  að	  eyða	   frekari	   tíma	   í	  að	  umskrá	  orðin.	   Lesturinn	  verður	  þar	  af	  

leiðandi	   auðveldur	   og	   athygli	   lesandans	   beinist	   aðeins	   að	   innihaldi	   textans	   (Helga	  

Sigurmundsdóttir	  og	  Steinunn	  Torfadóttir,	  2007-‐2008).	  

Svokölluð	   sjálfvirkni	   (e.	   automaticity)	   er	   undirstaða	   lesfimi.	   Sjálfvirknin	   gerir	  

lesandanum	  kleift	  að	  skilja	  orð	  og	  setningar,	  greina	  stafi	  og	  breyta	  þeim	  í	  hljóð	  og	  tengja	  

saman	   á	   skömmum	   tíma,	   án	   þess	   að	   þurfa	   að	   beina	   athygli	   sinni	   að	   því,	   ásamt	   því	   að	  

tengja	  öll	  þessi	  flóknu	  hugrænu	  ferli	  sem	  við	  þörfnumst	  við	  lesturinn.	  Lesfimisþjálfun	  felst	  

í	  því	  að	  ná	  upp	  þessari	  sjálfvirkni	  hjá	  lesandanum.	  Á	  mynd	  3	  má	  sjá	  hvaða	  þættir	  felast	  í	  

góðri	  lesfimi.	  

	  

	  

	  

	  

	  

	  

	  

	  

	  

	  

	  



	   bls.	  17	  

	  

	  

	  

	  

	  

	  

	  

	  

	  

Mynd	  3	  

Grunnþættir	  lesfimi	  (Schwanenflugel	  og	  Ruston,	  2008,	  2).	  

	  

Barn	  sem	  býr	  yfir	  góðri	  lesfimi	  er	  líklegra	  til	  þess	  að	  hafa	  jákvætt	  viðhorf	  til	  lestrar	  

og	  velja	  sér	  lestur	  fram	  yfir	  eitthvað	  annað.	  Börn	  sem	  ná	  ekki	  góðum	  tökum	  á	  lesfimi	  eru	  

oftast	   slakir	   lesendur.	  Nám	  þeirra	   gengur	   verr	   og	   þau	   reyna	   að	   koma	   sér	   undan	  því	   að	  

þurfa	  að	   lesa.	  Þar	  af	   leiðandi	  dragast	  þau	  enn	  frekar	  aftur	  úr	   í	   lestri	  miðað	  við	   jafnaldra	  

sína.	  Til	  þess	  að	  koma	  til	  móts	  við	  þessa	  einstaklinga	  þarf	  að	  fela	  þeim	  verkefni	  sem	  þeir	  

geta	  unnið	  og	  skilið	  og	  byggja	  þannig	  upp	  hjá	  þeim	  sjálfstraust	  og	   trú	  á	  því	  að	  þeir	  geti	  

lært,	  sem	  leiðir	  til	  þess	  að	  áhuginn	  eykst	  (Helga	  Sigurmundsdóttir,	  2011).	  

Fræðingarnir	   Kuhn,	   Schwanenflugel,	   og	   Meisinger	   (2010,	   230-‐51)	   vilja	   auka	  

skilning	  á	  lesfimi	  með	  því	  að	  sameina	  þætti	  úr	  þeim	  rannsóknum	  sem	  gerðar	  hafa	  verið	  á	  

lesfimi	   og	   jafnframt	   nýta	   þann	   lærdóm	   við	   lestrarkennslu.	   Þeir	   leggja	   þeir	   áheyrslu	   á	  

tengsl	  lesfimi	  og	  lesskilnings	  og	  á	  hrynræna	  þætti	  lestrar.	  Með	  hrynrænum	  þáttum	  er	  átt	  

við	  tónhæð,	  áherslur	  og	  atkvæðalengd	  orða.	  Fræðingarnir	  vilja	  þó	   leggja	  meiri	  áherslu	  á	  

umskráninguna	  og	  hraða	  hennar	  heldur	  en	  hrynrænu	  þættina.	  Loks	  leggja	  þeir	  áherslu	  á	  

að	   lesfimi	   sé	   mikilvæg	   bæði	   fyrir	   hljóðlestur	   og	   raddlestur.	   Nemendur	   sem	   eru	   hægir	  

lesarar	  og	   lesa	  af	   lítilli	  nákvæmni	  eiga	  það	  til	  að	   lesa	  rangt	  og	  skilja	   jafnvel	  ekki	   fyllilega	  

Góð	  færni	  í	  umskráningu	  

Að	  lesa	  með	  réttum	  

áherslum	  
Sjálfvirk	  orðþekking	  

(sjónrænn	  orðaforði)	  

LESFIMI	  

Að	  skilja	  það	  	  

sem	  lesið	  er	  
Góð	  lesfimi	  við	  lestur	  á	  

samfelldum	  texta	  

það	  sem	  þeir	  lesa.	  Þeir	  sem	  búa	  að	  góðri	  lesfimi	  geta	  hins	  vegar	  einbeitt	  sér	  eingöngu	  að	  

lesskilningnum.	  

	  

2.6 Orðaforði	  	  

Einstaklingar	   sem	   hafa	   yfir	   að	   ráða	   góðum	   og	   fjölbreyttum	   orðaforða	   eru	   oft	   taldir	  

„gáfaðir“	   og	   búa	   að	   góðu	   málfari.	   Þessir	   einstaklingar	   eiga	   auðveldara	   með	   að	   koma	  

hugsunum	  sínum	  í	  orð	  og	  tjá	  sig	   í	  rituðu	  máli.	  Líklegt	  er	  að	  þeir	  sem	  ekki	  búa	  að	  góðum	  

orðaforða	  haldi	  sig	  frekar	  til	  hlés	  í	  umræðum	  og	  vilji	  síður	  tjá	  sig	  í	  hópi.	  Í	  grunnskólum	  er	  

reynt	  að	  stuðla	  að	  því	  að	  nemendur	  geti	  lesið	  sér	  til	  gagns	  og	  gamans	  og	  aflað	  sér	  þannig	  

þekkingar.	   Með	   markvissri	   þjálfun	   auka	   börn	   smátt	   og	   smátt	   við	   orðaforða	   sinn	   en	  

árangursríkt	   uppeldi	   og	   gott	   málumhverfi	   hefur	   mikið	   um	   það	   að	   segja	   hver	   orðaforði	  

talmáls	  þeirra	  verður	  (Guðmundur	  B.	  Kristmundsson,	  2000).	  

Þau	  börn	  sem	  lesið	  er	  fyrir	  og	  rætt	  er	  mikið	  við	  og	  sem	  hvött	  eru	  til	  að	  tjá	  sig	  um	  

líðan	  síðan,	  reynslu	  og	  tilfinningar	  búa	  almennt	  yfir	  meiri	  orðaforða	  en	  þau	  börn	  sem	  ekki	  

búa	  við	  slíka	  málörvun,	  en	  hér	  skiptir	  móttækileiki	  barnanna	  vissulega	   líka	  máli.	  Að	  geta	  

lesið	  er	  mjög	  mikilvægt	  fyrir	  eflingu	  orðaforða	  og	  því	  skiptir	  miklu	  máli	  að	  börn	  læri	  fljótt	  

að	  lesa.	  Lestrarorðaforði	  er	  mikilvægur	  fyrir	  orðaforða	  ritunar	  og	  hans	  er	  best	  aflað	  með	  

lestri	   og	  því	   að	   skrifa	   reglulega.	  Af	  því	   leiðir	   að	  mikilvægt	  er	   að	  börn	  æfi	   sig	   reglulega	   í	  

ritun	  alveg	  frá	  því	  að	  þau	  fara	  fyrst	  að	  draga	  til	  stafs.	  Talið	  er	  að	  orðaforðinn	  festist	  ekki	  

eins	   vel	   í	   minni	   þeirra	   barna	   sem	   læra	   einungis	   orð	   af	   orðalistum	   eða	   orðabókum.	  

Orðaforðinn	  eykst	  þegar	  börnin	  afla	   sér	  orða	  með	   fjölbreyttum	  hætti	  og	   tengja	  þau	  við	  

sitt	   daglega	   líf.	   Ef	   börn	   fá	   tækifæri	   til	   að	   tengja	   orð	   við	   reynslu	   sína	   og	   leita	   þannig	   að	  

skilgreiningu	  orðanna	  gengur	  þeim	  mun	  betur	  að	  bæta	  við	  orðaforða	  sinn	  (Guðmundur	  B.	  

Kristmundsson,	  2000).	  

	  

2.7 Lesskilningur	  	  

Lesskilningur	   er	   skilningur	   okkar	   á	   texta	   sem	   við	   lesum.	   Forsenda	   góðs	   lesskilnings	   er	  

góður	  orðaforði	  og	  málskilningur	  sem	  gerir	  lesandanum	  kleift	  að	  skilja	  auðveldlega	  mælt	  

mál	  og	  uppbyggingu	  þess,	  ólíka	  texta	  frá	  mismunandi	  sjónarhornum	  og	  tilgang	  texta	  sem	  

lesinn	  er.	   Lesskilningur	  er	  breytilegt	  og	  gagnvirkt	   ferli	   sem	  vísar	   til	   skilnings	  á	  orðum	  og	  

hæfninnar	   til	   að	   varðveita	   og	   endurheima	   það	   sem	   lesið	   hefur	   verið	   (Burns,	   Griffin	   &	  

Snow,	  1999;	  Cain	  og	  Oakhill,	  2009;	  Muter,	  2003).	  	  

Mikilvægt	   er	   að	   skilja	   hvernig	   lesskilningur	   breytist	   með	   tímanum.	   Þegar	   barn	  

byrjar	  í	  skóla	  er	  lesturinn	  sjálfur	  (umskráningin)	  eitt	  það	  fyrsta	  sem	  kennt	  er	  í	  tengslum	  við	  

lestrarfærni.	   Eftir	   því	   sem	   nemendur	   eldast	   og	   færast	   upp	   um	   bekki	   verður	  

lesskilningurinn	  einn	  mikilvægasti	  þátturinn	  í	  náminu	  (Adlof,	  Perfetti,	  og	  Catts,	  2011).	  	  

Lesskilningur	   byggist	   á	   þeirri	   færni	   að	   skilja	   þau	   orð	   sem	   lesin	   eru,	   merkingu	  

setninganna	   og	   heildartextans.	   Lesskilningur	   gefur	   lesandanum	   möguleika	   að	   mynda	  

tengsl	  á	  milli	  ólíkra	  þátta	  í	  þeim	  texta	  sem	  lesinn	  er	  og	  tengja	  hann	  við	  aðra	  texta	  og	  fyrri	  

þekkingu.	  Í	  mynd	  4	  er	  þetta	  sýnt	  á	  myndrænan	  hátt:	  	  

	  

Ferill	   	   	   	   	   Stig	   	   	   	   	   Þekking	  

	  

	  

	  

	  

	  

	  

	  

	  

	   	  

	  

Mynd	  4	  

Stig	  sem	  nemandi	  fer	  í	  gegnum	  við	  að	  ná	  skilningi	  (Cain,	  2010,	  151).	  

	  

Að	  lesa	  orð	  

Hraði	  endurheimtar	  

Minni	  

„Skilningsvaktin“	  

(Comprehension	  

monitoring)	  

Myndar	  

merkingarbæra	  

framsetningu	  

Endurheimt	  

Að	  draga	  ályktanir	  

Raðar	  orðum	  í	  
setningar	  

Uppbygging	  textans	  

Orðaforði	  sértæk	  
þekking	  á	  efninu	  

Setningafræði	  og	  
málfræði	  

Fellir	  merkingu	  

setningar	  saman	  í	  

heild	  

Námsaðferðir	  

Mjög	  mikilvægt	  er	  að	  lesandi	  	  nái	  að	  kalla	   fram	  merkingu	  orðanna,	   tengja	  orð	  við	  

önnur	  orð	  og	   skilja	   rétta	  merkingu	  setninga.	  Það	  hefur	  áhrif	  á	   lesskilninginn	  hvernig	  við	  

þekkjum	  orð	  og	  hvernig	  við	  náum	  í	  þau.	  Barn	  sem	  á	  í	  erfiðleikum	  með	  lesskilninginn	  er	  að	  

öllum	   líkindum	  með	   lélegan	   eða	   slakan	   orðaforða.	   Barnið	   á	   til	   að	  mynda	   erfitt	  með	   að	  

skilja	   að	   eitt	   orð	   geti	   átt	   fleiri	   en	   eina	  merkingu,	   samhengið	   skeri	   úr	   um	  merkinguna.	   Í	  

nýlegum	   rannsóknum	   hefur	   komið	   fram	   að	   orsakir	   lesskilningsvanda	   geti	   verið	  

mismunandi	  en	  vitað	  er	  að	  sum	  börn	  eiga	  í	  erfiðleikum	  með	  að	  skilja	  texta	  vegna	  slakrar	  

lestrarfærni,	  slakur	  lesskilningur	  er	  þá	  afleiðing	  af	  slakri	  lestrarfærni.	  Þetta	  á	  til	  dæmis	  við	  

um	  lesblinda	  einstaklinga	  og	  þá	  sem	  lítið	  hafa	  æft	  sig	  (Cain,	  2010,	  149	  –	  54).	  

2.7.1 Samþætting	  (e.	  Integration)	  og	  ályktun	  (e.	  inference)	  

Þegar	   lesandi	  skilur	  heildarmerkingu	  þess	   texta	  sem	   lesinn	  er	  hefur	  hann	  náð	  valdi	  á	  að	  

samþætta	   allar	   upplýsingar	   í	   textanum	   í	   eina	  heildarmynd.	   Efni	   textans	   er	   honum	   ljóst,	  

hann	  getur	  greint	  það	  og	  ályktað	  um	  smáatriði	  sem	  ekki	  eru	  gefin	  upp	  með	  berum	  orðum,	  

hann	  getur	  með	  öðrum	  orðum	  lesið	  á	  milli	   línanna.	  Þegar	  barn	  nær	  valdi	  á	  samþættingu	  

atriða	  í	  texta	  á	  það	  því	  auðvelt	  með	  að	  sjá	  fyrir	  sér	  mynd	  af	  því	  sem	  lesið	  er.	  Barn	  sem	  á	  í	  

erfiðleikum	  með	  lesskilning	  mun	  eiga	  í	  vanda	  með	  þessa	  samþættingu,	  það	  á	  bæði	  erfitt	  

með	  að	  álykta	  út	   frá	   textanum	  og	  samþætta	  upplýsingar	  sem	  komið	  hafa	   fram	   í	  honum	  

við	  bakgrunnsþekkingu	  sína,	  það	  er	  að	  segja	  þekkingu	  sína	  á	  efninu	  (Cain,	  2010,	  157).	  

3 Lestrarörðugleikar	  

Lesblinda	  og	  lestrarseinkun	  var	  áður	  fyrr	  talin	  hluti	  af	  persónueinkennum	  þeirra	  sem	  áttu	  

við	   hana	   að	   stríða	   og	   hún	   var	   ekki	   greind	   sérstaklega.	   Annað	   hvort	   átti	   fólk	   við	  

lestrarörðugleika	  að	  stríða	  eða	  ekki.	  Þetta	  vandamál,	  sem	  talið	  var	  eiga	  sér	  líffræðilegar	  og	  

hugsanlega	   erfðafræðilegar	   forsendur,	   væri	   að	   finna	   í	   litlum	   hópi	   barna	   og	   þá	   fyrst	   og	  

fremst	  drengjum	  (Snow,	  Burns,	  og	  Griffin,	  1998).	  

	   Mynd	   5	   sýnir	   hvernig	   lestur	   er	   metinn	   út	   frá	   tveimur	   þáttum,	   umskráningu	   og	  

málskilningi.	  Með	  því	  að	  skoða	  styrkleika	  og	  veikleika	  nemenda	  gagnvart	  þessum	  tveimur	  

þáttum	  lestrarfærninnar	  má	  finna	  út	  hvar	  þeir	  eru	  staddir	  og	  hvers	  konar	  erfiðleika	  þeir	  

eigi	  við	  að	  stríða	  í	  sambandi	  við	  lestrarnámið.	  

	  

	   	   	   	   	   	   	  
	   	   	  

	   	   	  
	   Góðir	  

	  
	   	   	  

	   	   	   	   	   	   +	  

Góður	  málskilningur	   	   	   	   	   Góð	  umskráning	   	  

Slök	  umskráning	   	   	   	   	   Góður	  málskilningur	  

-‐	   	  	  +	  

	   Slök	  umskráning	   	   	   	   	   Góð	  umskráning	  

	   Slakur	  málskilningur	   	   	   	   	   Slakur	  málskilningur	  

	   	  
	   	  

	   	   -‐	  

	   	   	  

	  

	  

Mynd	  5	  

Dyslexía	  –	  lesblindir	   Lestrarerfiðleikar	  af	  öðrum	  toga	  

Blönduð	  vandamál,	  	  

lesskilningsvandi	  og	  lesblinda	  
Sértækir	  lesskilningserfiðleikar	  

Umskráning	  

H
lu
st
un

ar
sk
iln

in
gu
r	  

Samspil	  málskilnings	  og	  umskráningar.	  Byggt	  á	  einfalda	  lestrarlíkani	  Hoover	  og	  Gough,	  

1990	  (Catts,	  Adlof	  og	  Weismer,	  2006).	  

	  

3.1 Hvað	  er	  lesblinda?	  

Skilgreining	  á	  lesblindu	  (dyslexiu)	  er	  að	  hún	  sé	  taugafræðilegur	  veikleiki	  í	  hljóðkerfisþætti	  

tungumálsins	   sem	   gerir	   viðkomandi	   erfitt	   að	   ná	   góðum	   tökum	   á	   nákvæmum	   og	  

sjálfvirkum	   lestri.	   Erfiðleikar	   við	  umskráningu	  valda	  því	   að	  erfiðara	  er	   að	   lesa	  ný	  orð	  og	  

stafsetja	   þau	   og	   því	   erfitt	   að	   byggja	   upp	   sjónrænan	   orðaforða.	   Veikleikinn	   veldur	   ekki	  

aðeins	  erfiðleikum	  við	  að	  lesa	  hratt	  og	  örugglega	  heldur	  einnig	  við	  stafsetningu.	  Börn	  sem	  

greind	   eru	  með	   lesblindu	   eða	   eru	   í	   áhættuhópi	   vegna	   gruns	   um	   lesblindu	   eiga	   gjarnan	  

mjög	  erfitt	  með	  að	  umskrá	  bókstafi	  ritmálsins	   í	  hljóð	  og	  orð	  (Helga	  Sigurmundsdóttir	  og	  

Steinunn	  Torfadóttir,	  2007	  –	  2008).	  

Þau	  börn	  sem	  eiga	  í	  erfiðleikum	  með	  hljóðnæmi,	  hljóðkerfisþætti	  og	  hljóðavitund,	  

sem	  er	  undirstaðan	  að	  því	  að	  breyta	  bókstöfum	  í	  hljóð	  og	  orð,	  eru	  þau	  börn	  sem	  lenda	  í	  

erfiðleikum	  með	  umskráningarþátt	  lestrarnámsins.	  Þessir	  erfiðleikar	  nefnast	  dyslexía	  eða	  

lesblinda	  (Freyja	  Birgisdóttir	  og	  Steinunn	  Torfadóttir,	  2007	  –	  2008).	  

	   Einstaklingar	   sem	   greindir	   eru	   lesblindir	   eru	   almennt	   ekki	   verri	   námsmenn	   en	  

aðrir.	  Þessir	  einstaklingar	  eru	  oft	  harðduglegir	  en	  ekki	   latir	  eða	  áhugalausir	  eins	  og	  áður	  

var	  talið.	  Lesblindir	  þurfa	  kennslu	  og	  hjálpartæki	  við	  hæfi	  (Cain,	  2010,	  218-‐19).	  Lesblinda	  

hjá	   börnum	   er	   óháð	   greind	   þeirra	   (Siegel,	   1992;	   Stanovich,	   1994)	   og	   með	   góðri	   og	  

markvissri	  kennslu	  og	  þjálfun	  geta	  þau	  náð	  ágætis	  tökum	  á	  lestri.	  En	  þó	  svo	  að	  hægt	  sé	  að	  

vinna	  með	   og	   í	   kringum	   lesblindu	   og	   leiðbeina	   börnum	  um	  hvernig	   best	   sé	   að	   læra	   og	  

vinna	   úr	   erfiðleikunum	   eldist	   lesblinda	   ekki	   af	   fólki.	   Draga	  má	   úr	   áhrifum	   hennar	  með	  

markvissum	   kennsluaðferðum	   og	   kennslu	   í	   lestri,	   stafsetningu	   og	   í	   námsstækni	   (Helga	  

Sigurmundsdóttir	  og	  Steinunn	  Torfadóttir,	  2007-‐2008).	  

	   Fyrst	   fer	   að	   bera	   á	   veikleikum	   í	   hljóðkerfisúrvinnslunni	   þegar	   börn	   eru	   á	  

leikskólaaldri	  og	   farið	  er	  að	  vinna	  með	  hljóð	  bókstafa,	   tengja	  hljóð	  við	  útlit	  bókstafa	  og	  

þess	  háttar.	  Þegar	  börn	  byrja	  í	  grunnskóla	  og	  farið	  er	  að	  vinna	  með	  lestur	  og	  stafsetningu	  

kemur	  fyrst	   í	   ljós	  ef	  verulegir	  erfiðleikar	  eru	  til	  staðar.	  Af	  því	   leiðir	  að	  börn	  sem	  greinast	  

með	  lesblindu	  hafa	  minni	  lestrarreynslu	  en	  þau	  sem	  ekki	  eru	  með	  lestrarerfiðleika	  og	  það	  

kemur	  niður	  á	  lesskilningi	  þeirra,	  þekkingaröflun	  og	  orðaforða	  (Cain,	  2010,	  122-‐23).	  Barn	  

sem	  greint	  hefur	  verið	  með	  lesblindu	  þarf	  að	  gefa	  sér	  góðan	  tíma	  til	  þess	  að	  festa	  orðin	  

sjónrænt	  og	  hljóðrænt	  við	   lesturinn.	  Einstaklingum	  með	   lesblindu	  þykir	  það	  erfitt	  og	  því	  

fer	  mikill	  tími	  í	  endurtekningar	  (Cain,	  2010,	  128).	  

Ekki	  má	  þó	  draga	  þá	  ályktun	  að	  öll	  börn	   sem	  eiga	  erfitt	  með	   lestur	   séu	   lesblind,	  

börn	   geta	   átt	   erfitt	   með	   lestur,	   orðaforða	   og	   málfræði	   þó	   þau	   búi	   yfir	   ágætri	  

hljóðkerfisfærni	  (Kamhi	  og	  Catts,	  2012,	  49).	  

	  

3.2 Námsumhverfi	  

Eitt	   það	   mikilvægasta	   við	   lestrarkennslu	   er	   að	   hafa	   námsumhverfið	   sveigjanlegt	   og	  

fjölbreytt	  þannig	  að	  það	  henti	  öllum	  nemendum.	  Mikilvægt	  er	  að	  byrja	  strax	  í	  leikskóla	  að	  

tengja	   saman	   bókstafi	   og	   hljóð	   og	   kenna	   nemendum	   að	   bera	   kennsl	   á	   bókstafina	   í	  

stafrófinu.	  Með	  því	  móti	  fara	  börnin	  fyrr	  að	  tengja	  rétt	  hljóð	  við	  rétta	  bókstafi	  og	  átta	  sig	  á	  

tengingu	  lestrar	  og	  tals.	  Börn	  sem	  eru	  í	  áhættuhópi	  vegna	  lestrarörðugleika	  velja	  sér	  ef	  til	  

vill	  ekki	  að	  fyrra	  bragði	  að	  leika	  og	  vinna	  með	  hljóð	  og	  bókstafi.	  Þau	  börn	  þurfa	  að	  vinna	  

öðruvísi	  að	  því	  að	  læra	  hljóð	  bókstafa	  og	  því	  er	  gagnlegt	  að	  tengja	  vinnuna	  við	  leiki	  og	  það	  

sem	   vekur	   áhuga	   hjá	   barninu.	   Það	   að	   læra	   texta,	   þulur	   og	   ljóð	   utanbókar	   getur	   verið	  

börnum	  með	   lestrarörðuleika	  mjög	  erfitt.	  Þau	  eiga	  það	   til	  að	  muna	  aðeins	  það	  sem	  er	   í	  

upphafi	  og	  í	  endanum	  en	  gleyma	  miðjunni	  (Guðrún	  Sigursteinsdóttir,	  2009,	  4-‐10).	  

	  

3.3 Svörun	  við	  inngripi	  (e.	  Response	  to	  Intervention,	  RTI)	  

Svörun	   við	   inngripi	   (RTI)	   er	   kennsluaðferðarfræði	   sem	   ætlað	   er	   að	   greina	   og	   bregðast	  

snemma	  við	   lestrarerfiðleikum	  sem	  og	  öðrum	  námserfiðleikum.	  Nemendur	  eru	  skimaðir	  

snemma	  á	  skólagöngunni	  og	  brugðist	  er	  við	  með	  inngripum	  ef	  niðurstöður	  benda	  til	  þess	  

að	   erfiðleikar	   séu	   til	   staðar.	   Beitt	   er	   misvíðtækum	   inngripum	   eftir	   því	   hversu	   miklir	  

erfiðleikarnir	   eru	   og	   svörun	   nemenda	   við	   inngripunum	   er	   síðan	   metin	   og	   framhaldið	  

ákveðið.	  Skipta	  má	  kennslu	  samkvæmt	  RTI-‐aðferðarfræðinni	   í	  þrjú	  stig,	  auk	  skimunar	  og	  

framvindumats,	  sem	  til	  samans	  eiga	  að	  ná	  til	  allra	  nemenda	  (sjá	  mynd	  6).	  Fyrsta	  stigið	  er	  

skilvirk	  lestrarkennsla	  í	  bekkjarskipulagi	  þar	  sem	  tryggja	  á	  öllum	  nemendum	  tækifæri	  til	  að	  

ná	   tökum	  á	   lestri.	   Annað	   stigið	   er	   sérstakt	   inngrip	   fyrir	   þá	   sem	  dregist	   hafa	   aftur	   úr	   og	  

þriðja	   stigið	   er	   ætlað	   þeim	   sem	   ekki	   hafa	   náð	   árangri	   þrátt	   fyrir	   inngrip	   á	   öðru	   stigi	  

(Vaughn,	  Bos	  og	  Schumm	  2011,	  39	  –	  43).	  

	  

	  

Stig	  3	  	   	  	  	  	  	  	  	  	  	  	  	  	   	   5%	   nemenda	  	  	  	  	  

Stig	  2	  15%	   nemenda	  	  	  

	  

	   	   	  	  	  	  	  	  	  	  	  	  	   	   	  

	  	   Stig	  1	  

	  

Mynd	  6	  

Kennsluskipulag	  sem	  mætir	  þörfum	  allra	  nemenda	  (Buffum,	  Mattos	  og	  Weber,	  2008,	  9).	  

	  

	   Fyrsta	   stigið,	   það	   er	   hin	   hefðbundna	   lestrarkennsla	   í	   bekkjarskipulagi,	   hentar	  

flestum	  nemendum	  eða	  um	  80%	  þeirra.	  Ef	  nemendur	  sýna	  merki	  um	  erfiðleika	  við	  lestur	  

og	  eru	  farnir	  að	  dragast	  aftur	  úr	  jafnöldrum	  sínum	  fara	  þeir	  upp	  á	  annað	  stig	  sem	  ætlað	  er	  

að	  mæta	  þeim	  börnum	  sem	  talin	  eru	  í	  áhættuhópi.	  Á	  þessu	  stigi	  er	  unnið	  í	  litlum	  hópum	  

og	  haldið	  vel	  utan	  um	  nemendurnar.	  Ef	  nemendur	  sýna	  góðar	  framfarir	  á	  öðru	  stigi	  fara	  

þeir	  aftur	  á	   fyrsta	  stig	  en	  ef	  þeir	  sýna	  engar	   framfarir	  og	  halda	   jafnvel	  áfram	  að	  dragast	  

aftur	  úr	  fara	  þeir	  á	  þriðja	  stig.	  Þriðja	  stigið	  er	  fyrir	  þau	  börn	  sem	  eru	  illa	  stödd	  í	  námi	  og	  

þurfa	  á	  sértækari	  aðstoð	  að	  halda.	  Á	  því	  stigi	  eru	  notaðar	  einstaklingsmiðaðri	  aðferðir	  fyrir	  

nemendur	   með	   miklar	   sérþarfir.	   Unnið	   er	   í	   enn	   smærri	   hópum,	   jafnvel	   í	   pörum,	   og	  

aðferðirnar	  sniðnar	  að	  þörfum	  hvers	  nemanda	  fyrir	  sig.	  Á	  öllum	  stigunum	  þarf	  að	  huga	  að	  

því	   að	   skipuleggja	   kennsluna	   vel	   og	  bjóða	  upp	  á	   verkefni	   sem	  henta	  hverjum	  og	  einum	  

eftir	  því	  á	  hvaða	  stigi	  hann	  er	  staddur	  (Vaughn,	  Bos	  og	  Schumm	  2011,	  39	  –	  43;	  Ehri,	  1992;	  

Hoover,	  2008,	  24-‐6;	  Kamhi	  og	  Catts,	  2012,	  186-‐87).	  

	  

	  

80%	  

nemenda	  

3.4 Sjálfsálit	  barna	  (e.	  Self-‐esteem)	  

Sjálfsálit	  barna	  er	   yfirleitt	  mjög	  gott	   á	   yngri	   árum	  vegna	  þess	  að	  barnið	  upplifir	   sig	   sem	  

mikilvæga	   persónu,	   elskaða	   og	   eftirsótta,	   og	   því	   líður	   vel	   í	   vernduðu	   umhverfi	   hjá	  

foreldrum,	  fjölskyldu	  og	  vinum.	  Sjálfsálit	  barna	  heldur	  áfram	  að	  vera	  gott	  þegar	  þau	  fara	  í	  

leikskóla	  og	  kynnast	  öðrum	  börnum.	  Sjálfsálitið	  mótar	  barnið	  í	  því	  að	  nýta	  sér	  sjálfsmynd	  

sína	   og	   fyrirmyndarsjálfið.	   Fyrirmyndarsjálfið	   er	   eigið	   álit	   barnsins	   á	   sjálfu	   sér.	   Sjálfsálit	  

barns	  er	  oft	   flókið	   fyrirbæri	  sem	  tekur	  meðal	  annars	  til	  þess	  þegar	  barnið	  veltir	  því	   fyrir	  

sér	   hvert	   það	   sé	   og	   hvernig	   það	  metur	   sig	   í	   aðstæðum	   eins	   og	   í	   íþróttum	   eða	   öðrum	  

tómstundum	  (Lawrence,	  2006;	  Þorgerður	  Guðmundsdóttir,	  2009,	  19-‐25).	  	  

Þegar	  barn	  á	   í	  erfiðleikum	  með	  nám	  eða	  á	  erfitt	   í	   íþróttastarfi	  eða	  við	  aðrar	  þær	  

aðstæður	  þar	   sem	  áhersla	  er	   lögð	  á	  að	  gera	  vel,	  getur	  það	  haft	  veruleg	  áhrif	  á	   sjálfsálit	  

þess.	   Sjálfsálitið	  mótar	   hvern	   og	   einn	   eftir	   eigin	   væntingum	   og	   væntingum	   annarra	   og	  

þegar	  álagið	  er	  mikið	  geta	  þær	  aðstæður	  haft	  áhrif	  á	  það	  hvernig	  barnið	  lítur	  á	  sjálft	  sig	  og	  

þar	  með	   á	   sjálfsöryggi	   þess.	   Í	   rannsókn	   Þorgerðar	   Guðmundsdóttur	   á	   áhrifaþáttum	   við	  

mótun	   sjálfsálits	   barna	  með	   lestarörðugleika	   kom	   fram	   að	   kennslustundir	   sem	   kenndar	  

voru	  þannig	  að	  nemendur	  áttu	  að	  lesa	  upp	  úr	  bókum	  fyrir	  framan	  bekkinn,	  koma	  upp	  að	  

töflu	   og	   þylja	   upp	   ljóð	   eða	   sögur	   og	   jafnvel	   gera	   það	   utanbókar,	   voru	   börnum	   með	  

lesblindu	  og	  aðra	  lestrarerfiðleika	  óbærilegar.	  Kröfurnar	  um	  færni	  í	  því	  að	  geta	  lesið,	  þulið	  

upp	  utanbókar	  og	  skrifað	  rétt	  voru	  þá	  miklar	  og	  útkoman	  sýnileg	  öllum	  bekknum.	  Þessar	  

kennsluaðferðir	  höfðu	  mikil	  áhrif	  á	  sjálfsálit	  þessara	  barna	  og	  höfðu	  það	  í	  för	  með	  sér	  að	  

börnin	   urðu	   óörugg	   og	   jafnvel	   kvíðin.	   Þau	   urðu	   hrædd	   við	   að	   þeim	  myndi	   mistakast	   í	  

samanburði	   við	   samnemendur	   sína.	   Af	   þessu	   leiðir	   að	   skipulag	   kennslustundar	   þarf	   að	  

koma	  til	  móts	  við	  þarfir	  hvers	  og	  eins	  nemanda,	  svo	  sem	  með	  því	  að	  gefa	  þeim	  sem	  glíma	  

við	  lestrarörðugleika	  einnig	  tækifæri	  til	  að	  koma	  upp	  að	  töflu,	  en	  þá	  með	  efni	  sem	  hentar	  

þeim	  til	  upplestrar	  og	  flutnings	  (Þorgerður	  Guðmundsdóttir,	  2009,	  19-‐25).	  	  

	  

3.5 Snemmtæk	  íhlutun	  	  

Rannsóknir	  sýna	  að	  börn	  með	  lestrarvanda	  geta	  vel	  blómstrað	  í	  námi	  sé	  komið	  til	  móts	  við	  

þarfir	  þeirra	  í	  tæka	  tíð.	  Ef	  tekið	  er	  á	  rót	  lestrarvandans	  strax	  á	  leikskólastigi	  geta	  börn	  náð	  

góðum	  árangri	  með	  viðeigandi	  aðstoð.	  Í	  leikskóla	  byrja	  börn	  í	  skólahópum	  ári	  áður	  en	  þau	  

hefja	  grunnskólagöngu	  sína	  og	  þar	  koma	  oft	  fram	  fyrstu	  einkenni	  lesörðugleika,	  það	  er	  að	  

segja	  léleg	  málvitund	  og	  lítill	  orðaforði,	  og	  þau	  börn	  tjá	  sig	  síður	  en	  þau	  sem	  sterkari	  eru	  í	  

þessum	  þáttum	  (Guðrún	  Sigursteinsdóttir,2009,	  4-‐10).	  

Ef	   þessi	   börn	   fá	   markvissan	   undirbúning	   fyrir	   lestraþjálfun,	   aðstoð	   við	   að	   auka	  

skilning	   og	   ná	   tökum	   á	   umskráningu,	   virðast	   þau	   eiga	   auðveldara	  með	   að	   takast	   á	   við	  

komandi	  lestrarnám.	  Þessi	  börn	  hafa	  því	  fengið,	  auk	  almennrar	  lestrarkennslu,	  sérkennslu	  

í	   leikskóla	   (Guðrún	   Sigursteinsdóttir,	   2009,	   4-‐10;	   Steinunn	   Torfadóttir,	   Helga	  

Sigurmundsdóttir,	  Bjartey	  Sigurðardóttir	  og	  Ásthildur	  Bj.	  Snorradóttir,	  2010,	  4).	  

Skoða	  má	  ákveðna	  forspárþætti	  áður	  en	  börn	  byrja	  að	  læra	  að	  lesa	  og	  hægt	  er	  að	  

leggja	   fyrir	   þau	   skimunarpróf.	   Skimunarprófið	   Leið	   til	   læsis,	   lesskimun	   í	   fyrsta	   bekk	  

grunnskóla	   er	   notað	   til	   að	   leita	   vísbendinga	   um	   erfiðleika	   við	   umskráningu	   og	  

forspárþættirnir	  bókstafsþekking	  og	  hljóðkerfisvitund	  eru	  skoðaðir.	  Horft	  er	  til	  orðaforða	  

og	   málskilnings	   við	   skimun	   vegna	   lesskilnings	   (Steinunn	   Torfadóttir,	   Helga	  

Sigurmundsdóttir,	  Bjartey	  Sigurðardóttir	  og	  Ásthildur	  Bj.	  Snorradóttir,	  2010,	  4).	  

	  

3.6 Mattheusaráhrif	  (e.	  Matthew	  effects)	  	  

Tilgangur	   þess	   að	   lesa	   er	   að	   auka	   þekkingu	   sína	   og	   skilning.	   Lesandinn	   verður	   að	   geta	  

tengt	  þessa	  tvo	  þætti	  saman	  svo	  að	  heildræn	  mynd	  verði	  á	  textanum	  sem	  lesinn	  er.	  Þetta	  

ferli	  að	  tengja	  þekkingu	  og	  skilning	  krefst	  hugsunar	  af	  hálfu	  lesandans,	  hugsunar	  um	  það	  

hvað	   felist	   í	   textanum.	   Lesandinn	   verður	   að	   geta	   nýtt	   sér	   ímynduraraflið	   og	   búið	   til	  

heildræna	  mynd	   í	  huganum	  með	  því	  að	  tengja	  saman	  þekkingu	  og	  skilning	  á	  þeim	  texta	  

sem	  lesinn	  er.	  Allir	  búa	  yfir	  einhverri	  þekkingu	  og	  skilningi	  á	  umhverfi	  sínu	  og	  auðveldar	  

það	  börnum	  að	  beita	  ímyndunaraflinu	  þegar	  þau	  læra	  að	  lesa	  (Kamhi	  og	  Catts,	  2012,	  3).	  

	   Börn	  sem	  eiga	  erfitt	  með	  lestur	  og	  eru	  jafnvel	  komin	  í	  sérkennslu	  í	  skóla	  virðast	  oft	  

lenda	  í	  því	  að	  gerðar	  séu	  minni	  kröfur	  til	  þeirra	  en	  annarra	  barna,	  bæði	  af	  hálfu	  kennara	  

og	  foreldra.	  Oft	  og	  tíðum	  er	  því	  ekki	  nægilega	  komið	  til	  móts	  við	  þarfir	  þeirra	  og	  þeim	  falin	  

verkefni	   sem	   bjóða	   upp	   á	   litla	   örvun.	   Afleiðing	   lítilla	   væntinga	   til	   þessara	   nemenda	   er	  

minni	  virkni	  og	  minni	  löngun	  hjá	  þeim	  til	  að	  leggja	  sig	  fram.	  Fræðingarnir	  Spear-‐Swerling	  

og	  Sternberg	   færðu	   rök	   fyrir	  því	   að	  þessi	  börn	  gætu	  af	  þessum	  sökum	   fallið	  enn	   lengra	  

aftur	   úr	   jafnöldrum	   sínum	   í	   lestri	   og	   námi.	   Stanovich	   (1986)	   notaði	   hugtakið	   „Matthew	  

effects“	   til	   þess	   að	   lýsa	   þessum	   neikvæðu	   afleiðingum	   af	   lestrarerfiðleikum	   barna.	  

Hugtakið	  tekur	  hann	  úr	  Biblíunni	  þar	  sem	  því	  er	  lýst	  hvernig	  þeir	  hæfustu	  komast	  af,	  þeir	  

ríku	  verða	  ríkari	  og	  þeir	  fátækari	  verða	  fátækari.	  Hann	  notaði	  þetta	  hugtak	  í	  tengslum	  við	  

það	  hversu	  litlar	  væntingar	  væru	  gerðar	  til	  barna	  með	  lestrarerfiðleika,	  hversu	  lítinn	  tíma	  

þau	  fengju	  til	  að	  æfa	  sig	  og	  hvað	  þau	  fengju	   litla	  örvun.	  Hann	  nefnir	  einnig	  að	  þeir	  sem	  

byrji	  hægt	  í	  lestrarnámi	  verði	  eftir	  á	  botninum	  og	  að	  erfitt	  sé	  fyrir	  þá	  að	  vinna	  sig	  upp	  af	  

honum.	  Þeir	   félagar	   Spear-‐Swerling	  og	  Sternberg	   (1994)	   lýstu	  þessu	   ferli	   sem	  einskonar	  

feni.	  Þegar	  barn	  hafi	  komist	  í	  tæri	  við	  „fenið“,	  það	  er	  að	  segja	  litlar	  væntingar,	  lélega	  eða	  

enga	  örvun	  og	   litla	   sem	  enga	  æfingu	   í	   lestri,	  muni	  það	  verða	  mjög	  erfitt	   fyrir	  barnið	  að	  

snúa	   til	   baka	   á	   rétta	   braut.	   Einnig	   hefur	   verið	   talað	   um	   „Matthew	   effects“	   þegar	   börn	  

verða	  á	  eftir	  í	  málþroska	  vegna	  lestrarerfiðleika	  (Catts,	  Kamhi,	  og	  Adlof,	  2012,	  80).	  

4 Rannsókn	  

Í	   rannsókninni	   tók	   ég	   viðtöl	   við	   einar	   mæðgur	   og	   ein	   mæðgin.	   Mæðurnar	   eru	   á	  

fimmtugsaldri	  en	  börnin	  þeirra	  eru	  stúlka	  og	  drengur	  á	  þrítugsaldri	  sem	  bæði	  eru	  lesblind.	  

Þetta	  viðfangsefni	  varð	  fyrir	  valinu	  vegna	  reynslu	  og	  upplifunar	  höfundar	  af	  lesblindu,	  sem	  

og	   reynslu	   fólks	   sem	   honum	   er	   nákomið.	   Viðtölin	   gengu	   vel	   fyrir	   sig	   og	   voru	   sögur	   og	  

upplifanir	  þeirra	  ólíkar	  að	  mörgu	  leyti.	  Reynsla	  mæðgnanna	  var	  mjög	  neikvæð	  en	  reynsla	  

mæðginanna	  hins	  vegar	  frekar	  jákvæð.	  

	  

4.1 Rannsóknarspurning	  og	  markmið	  

Rannsóknarefni	  þessa	  lokaverkefnis	  er	  lesblinda	  og	  rannsóknarspurningin	  er	  „Eru	  viðhorf	  

til	   lesblindu	  þau	  sömu	  nú	  og	  fyrir	  16	  árum?“	  Lesblinda	  er	  falinn	  námserfiðleiki	  sem	  hver	  

sem	  er	   getur	  þurft	   að	   glíma	  við	  og	  það	  er	   á	   endanum	  undir	   viðkomandi	   komið	  hvernig	  

hann	  tekst	  á	  við	  vandann.	  Viðhorf	  og	  viðbrögð	  umhverfisins	  skipta	  þó	  auðvitað	  miklu	  máli	  

um	   það	   hvernig	   til	   tekst.	   Eins	   og	   rannsóknarspurningin	   ber	   með	   sér	   er	   markmið	  

rannsóknarinnar	  að	  komast	  að	  því	  hvort	  þessi	  viðhorf	  og	  viðbrögð	  hafi	  breyst	  á	  þessum	  16	  

árum.	   Markmiðið	   með	   viðtölunum	   var	   því	   að	   grennslast	   fyrir	   um	   það	   hver	   upplifun	  

viðmælendanna	  hefði	  verið	  fyrir	  16	  -‐	  17	  árum	  þegar	  börnin	  voru	  að	  byrja	  í	  grunnskóla	  að	  

læra	  að	  lesa	  og	  bera	  saman	  við	  þær	  aðferðir	  og	  þau	  viðhorf	  sem	  við	  búum	  við	  í	  dag.	  

	   	  	  

4.2 Aðferð	  og	  þátttakendur	  

Við	   undirbúning	   rannsóknarinnar	   var	   farið	   í	   gegnum	   ýmis	   konar	   efni	   um	   lesblindu,	   svo	  

sem	   skýrslur	   og	   fræðigreinar,	   og	   í	   framhaldi	   af	   henni	   borið	   saman	   hvernig	   tekið	   var	   á	  

lesblindu	  í	  skólum	  fyrir	  um	  það	  bil	  16	  árum	  í	  samanburði	  við	  daginn	  í	  dag.	  	  

Rannsóknin	   var	   í	   formi	   viðtala	   við	   ein	   mæðgin	   og	   einar	   mæðgur.	   Viðtölin	   voru	  

framkvæmd	  með	  eigindlegri	  rannsókn.	  Rannsókn	  er	  eigindleg	  þegar	  viðtal	  er	  tekið	  auglitis	  

til	  auglitis	   í	  því	  umhverfi	  og	  við	  þær	  aðstæður	  sem	  viðmælandanum	  líður	  vel	   í	  og	  þekkir	  

vel.	  Mikilvægt	  er	  að	  báðum	  aðilum	  líði	  vel	  í	  viðtalinu	  og	  að	  spyrjandi	  og	  viðmælandi	  hans	  

hafi	   gefið	   sér	   tíma	   til	   að	   ræða	   örlítið	   saman	   á	   léttum	  nótum	  áður	   en	   viðtalið	   fer	   fram.	  

Eigindleg	   rannsókn	   krefst	   mikils	   tíma	   og	   ekki	   er	   aðeins	   horft	   til	   frásagnar	   viðmælanda	  

heldur	  er	  einnig	   tekið	  mið	  af	   líkamstjáningu,	   svipbrigðum	  og	   tjáningu	  hans	  á	   frásögn	  og	  

upplifunum	  (McMillan	  og	  Schumacher,	  2006,	  340).	  Viðtölin	  fóru	  fram	  í	  daglegu	  umhverfi	  

viðmælendanna	  þar	   sem	  þeim	   leið	   vel	   og	   voru	  öruggir	  með	   sjálfa	   sig.	   Þau	   voru	   tekin	   á	  

hljóðlegum	   stað	  þar	   sem	  engin	  utanaðkomandi	   áreiti	   trufluðu.	  Notaður	   var	   diktafón	  og	  

viðtölin	  síðan	  rituð	  orðrétt	  upp.	  

	   Eins	  og	  áður	  segir	  er	  um	  að	  ræða	  tvo	  einstaklinga	  sem	  hafa	  verið	  greindir	  lesblindir	  

og	  mæður	  þeirra.	  Stúlkan	  er	  ári	  eldri	  en	  drengurinn	  stundar	  hún	  nám	  í	  dag	  en	  drengurinn	  

er	  á	  vinnumarkaði.	  Þeim	  hefur	  báðum	  vegnað	  vel	  í	  lífinu	  þó	  að	  þau	  hafi	  þurft	  að	  takast	  á	  

við	   erfiðleika	   í	   námi.	   Markmiðið	   með	   viðtölunum	   var	   að	   fá	   fram	   upplifanir	  

viðmælendanna	   og	   þau	   viðhorf	   sem	  mætt	   hafa	   þeim	   í	   skólakerfinu	   og	   bera	   saman	   við	  

viðbrögð	  og	  viðhorf	  í	  dag.	  

5 Niðurstöður	  

Mæðurnar	   og	   stúlkan	   höfðu	   frá	   miklu	   að	   segja	   en	   í	   viðtalinu	   við	   drenginn	   var	   heldur	  

erfiðara	  að	  fá	  frá	  honum	  svör.	  Hann	  var	  fljótur	  að	  svara	  með	  já-‐i	  eða	  nei-‐i,	  ég	  veit	  ekki	  eða	  

ég	  man	  ekki	  og	  því	  þurfti	  ég	  að	  leiða	  hann	  svolítið	  áfram	  í	  átt	  að	  svari.	  	  

Í	  viðtölunum	  kom	  fram	  að	  mæðurnar	  voru	  mjög	  duglegar	  að	   lesa	   fyrir	  börnin	  og	  

ræða	  við	  þau.	  Þó	  var	  ekki	  farið	  sérstaklega	  í	  það	  að	  kenna	  börnunum	  að	  lesa	  enda	  var	  ekki	  

mælt	  með	  því	  á	  þeim	  tíma	  að	  foreldrar	  stæðu	  í	  því	  að	  kenna	  börnum	  sínum	  lestur,	  börnin	  

ættu	  að	  læra	  það	  í	  skólanum.	  

Móðir	   stúlkunnar	   áttaði	   sig	   á	   því	   að	   hún	   ætti	   við	   einhverja	   erfiðleika	   að	   stríða	  

þegar	   lestrarnámið	  hófst	   í	  grunnskóla	  1995.	  Stúlkan	  átti	  mjög	  erfitt	  með	   lestur,	  hún	  átti	  

það	   til	   að	   sleppa	   stöfum,	   víxla	   þeim,	   sleppa	   orðum	   og	   jafnvel	   heilum	   setningum.	  

Lestrarnámið	  reyndist	  henni	  mjög	  erfitt	  þar	  sem	  hún	  einfaldlega	  réði	  ekki	  við	  „stafaflóðið“	  

á	   blaðsíðunum.	   Móðir	   drengsins	   var	   hins	   vegar	   undir	   það	   búin	   að	   einhverskonar	  

erfiðleikar	  væru	  til	   staðar	  hjá	  honum	  vegna	  seinkaðs	  málþroska,	  en	  hann	  vantaði	  einnig	  

nokkuð	  upp	  á	  fínhreyfingar	  og	  var	  sendur	  í	  iðjuþjálfun	  vegna	  þess.	  

Þó	   svo	   að	   börnin	   væru	   í	   sama	   leikskólanum	   var	   aðeins	   drengurinn	   sendur	   í	  

talþjálfun	  en	  skýring	  þess	  var	  sú	  að	  drengurinn	  var	  nær	  ótalandi	   fjögurra	  ára	  en	  stúlkan	  

gat	  tjáð	  sig	  ágætlega	  á	  þeim	  aldri.	  	  

Samstarf	  skóla	  og	  heimilis	  voru	  misgóð.	  Þannig	  var	  samstarfið	  ekki	  sérlega	  gott	  við	  

grunnskóla	  stúlkunnar,	  þar	  virtust	  kennararnir	  telja	  vandamálið	  vera	  það	  að	  stúlkan	  væri	  

einfaldlega	  löt	  og	  áhugalaus.	  Skólinn	  vildi	  ekki	  ganga	  að	  óskum	  foreldranna	  um	  að	  senda	  

hana	  í	  lesskimunarpróf	  og	  veita	  henni	  aukakennslu	  í	  lestri.	  Sú	  ástæða	  var	  gefin	  fyrir	  því	  að	  

stúlkan	  gæti	  engan	  veginn	  verið	  lesblind	  þar	  sem	  hún	  væri	  	  lífsglöð	  og	  lestrarleysi	  hennar	  

hlyti	  því	  að	  stafa	  af	  áhugaleysi.	  Þessi	   rök	  samþykktu	  foreldrar	  hennar	  hins	  vegar	  ekki	  og	  

fóru	  sjálf	  með	  hana	  til	  sérfræðingsins	  Jónasar	  G.	  Halldórssonar	  sálfræðings.	  Jónas	  starfar	  

hjá	  fyrirtæki	  sínu	  JGH	  Greiningu	  ehf.	  í	  Kópavogi	  og	  er	  sérfræðingur	  í	  klínískri	  taugasálfræði	  

og	   fötlunum.	   Jónas	   lagði	   fyrir	   stúlkuna	  margskonar	  próf	   sem	   leiddu	  það	   í	   ljós	  að	  greind	  

hennar	   var	   vel	   yfir	  meðallagi	   en	   að	  hún	   væri	   hins	   vegar	   illa	   les-‐	   og	   skrifblind.	   Stúlkunni	  

fannst	  þetta	  vera	  hræðilegur	  dómur	  en	  sérfræðingurinn	  tjáði	  henni	  að	  lesblinda	  væri	  alls	  

ekki	   óyfirstíganleg	   og	   að	   hún	   væri	   alls	   ekki	   vitlaus	   eins	   og	   farið	   var	   að	   kalla	   hana	   í	  

skólanum.	  

Þegar	  þessar	  niðurstöður	  lágu	  fyrir	  voru	  þær	  kynntar	  skólanum	  en	  þar	  á	  bæ	  höfðu	  

menn	  engan	  áhuga	  á	   greiningunni	  og	   vildi	   stinga	  henni	  undir	   stól	   þar	   sem	   stúlkan	   væri	  

bara	   löt	   og	   áhugalaus.	   Foreldrarnir	   vissu	   hins	   vegar	   að	  það	   stæðist	   ekki	   því	   að	   hún	   var	  

bæði	   samviskusöm	  og	  með	  mikla	   fullkomnunaráráttu	  og	  vildi	   alls	  ekki	   gera	  neitt	  ef	  hún	  

gæti	  ekki	  gert	  það	  100%.	  Því	  var	  frekar	  vakað	  allar	  nætur	  við	  lausn	  heimaverkefna	  en	  að	  

fara	   ólærð	   í	   skólann.	   Það	  þurfti	   nokkra	   fundi	   til	   að	   fá	   greininguna	   samþykkta	   og	  meðal	  

annars	  þurfti	  Jónas	  sjálfur	  að	  koma	  og	  staðfesta	  að	  stúlkan	  væri	  alls	  ekki	  löt	  og	  áhugalaus	  

heldur	  illa	  les-‐	  og	  skrifblind.	  Á	  endanum	  veitti	  skólinn	  stúlkunni	  lágmarksaðstoð	  sem	  virtist	  

meira	  gert	  til	  að	  hægt	  væri	  að	  segja	  að	  komið	  væri	  til	  móts	  við	  erfiðleika	  hennar.	  Þannig	  

var	  til	  dæmis	  ráðleggingum	  sérfræðingsins	  um	  að	  hún	  fengi	  að	  nota	  tölvu	  sér	  til	  aðstoðar	  

hafnað	  þar	  sem	  að	  þá	  þyrftu	  allir	  að	  fá	  tölvu.	  

Samstarfið	  gekk	  nokkuð	  betur	  í	  grunnskóla	  drengsins	  en	  ástæður	  þess	  eru	  líklega	  

þær	  að	  honum	  fylgdu	  gögn	  um	  vandamál	  hans	  frá	   leikskólanum.	  Hann	  var	  til	  meðferðar	  

hjá	  Hólmfríði	  Árnadóttur	  talmeinafræðingi	  á	  árunum	  1993	  –	  1996	  og	  þá	  fór	  hann	  einnig	  til	  

greiningar	   hjá	   Jónasi	   G.	   Halldórssyni	   sálfræðingi	   og	   var	   einnig	   greindur	   illa	   les-‐	   og	  

skrifblindur.	  Að	  sögn	  móður	  drengsins	  var	  hann	  heppinn	  með	  kennara	  sem	  tóku	  honum	  

vel	  og	  reyndu	  að	  veita	  honum	  alla	  þá	  hjálp	  sem	  hægt	  var,	  en	  honum	  var	  þó	  einnig	  hafnað	  

um	   að	   fá	   að	   nota	   tölvu	   sér	   til	   aðstoðar	   við	   námið.	   Honum	   var	   fljótt	   vísað	   til	   sérkenna	  

grunnskólans	   sem	   aðstoðaði	   hann	   við	   lesturinn	   og	   annað	   nám.	   Þegar	   hann	   var	   kominn	  

upp	  í	  7.	  bekk	  eyddi	  hann	  sínum	  skóladögum	  í	  sérkennsludeild	  grunnskólans.	  Aukakennslan	  

var	  þó	  ekki	  nægjanleg	  og	  því	  tóku	  foreldrar	  hans	  það	  til	  ráðs	  að	  ráða	  sérkennara	  sem	  tók	  

að	   sér	   einkakennslu	   í	   lestri	   utan	   skóla.	   Þessi	   kennari	   er	   sérkennari	   við	   grunnskóla	   á	  

höfuðborgarsvæðinu.	  Drengurinn	  byrjaði	  hjá	  henni	  við	  sjö	  ára	  aldur	  og	  var	  hjá	  henni	  í	  þrjú	  

ár.	  Árangur	  af	  þessu	  reyndist	  hins	  vegar	  ekki	  mikill,	   lesturinn	  gekk	  lítið	  betur	  en	  áður	  en	  

kostnaðurinn	  við	  aukakennsluna	  var	  hins	  vegar	  mikill.	  Skýring	  þessa	  gæti	  verið	  sú	  að	  um	  

blandaða	   erfiðleika	   hafi	   verið	   að	   ræða	   (sjá	   mynd	   5)	   og	   að	   kennslan	   hafi	   ekki	   tekið	  

nægilega	  mið	  af	  því.	  

Reynsla	   barnanna	   er	   svipuð	   þegar	   spurt	   er	   hvenær	   þau	   áttuðu	   sig	   á	   því	   að	   þau	  

væru	  slakari	  í	  lestri	  en	  aðrir.	  Reynsla	  stúlkunnar	  var	  döpur	  þar	  sem	  hún	  áttaði	  sig	  á	  því	  í	  3.	  

eða	   4.	   bekk	   að	   allir	   krakkarnir	   í	   bekknum	   fengu	   að	   fara	   á	   bókasafnið	   að	   velja	   sér	  

lestrarbækur	  en	  hún	  ekki.	  Þegar	  hún	  spurði	  kennara	  sinn	  hvers	  vegna	  hún	  fengi	  það	  ekki	  

tjáði	  kennarinn	  henni	   fyrir	   framan	  allan	  bekkinn	  að	  aðeins	  duglegu	  krakkarnir	   fengju	  að	  

fara	  á	  bókasafnið	  að	  velja	   sér	  bækur	  og	  því	  þyrfi	  hún	  að	  klára	  alla	   lestrarbókahilluna	  ef	  

hún	  vildi	   fara	  á	  bókasafnið.	  Þetta	  var	  ansi	  stór	  skellur	  þar	  sem	  hún	  var	  aðeins	  búin	  með	  

nokkrar	  bækur	   í	  þessari	  hillu.	  Það	  var	  henni	  þó	  mikil	  hjálp	  að	  vinkona	  hennar	  stóð	  með	  

henni,	  sagðist	  ætla	  að	  hjálpa	  henni	  og	  að	  þær	  skyldu	  æfa	  sig	  saman	  að	  lesa.	  

Samnemendur	  drengsins	  voru	  honum	  einnig	  mjög	  hjálplegir	  og	  ef	  hann	  skildi	  ekki	  

spurningar	  eða	  dæmi	  reyndu	  þeir	  að	  útskýra	  fyrir	  honum.	  Sama	  átti	  við	  ef	  hann	  gat	  ekki	  

lesið	  sjálfur,	  þá	  reyndu	  vinir	  hans	  í	  bekknum	  að	  hjálpa	  honum	  eða	  lesa	  fyrir	  hann.	  

Líðan	   barnanna	   breyttist	   til	   batnaðar	   eftir	   greininguna.	   Drengurinn	   fékk	   meiri	  

aðstoð	  og	  var	  strax	  sendur	  í	  sérkennslu.	  Stúlkan	  varð	  enn	  sannfærðari	  en	  áður	  um	  að	  hún	  

væri	  alls	  ekki	  vitlaus	  og	  áhugalaus	  og	  að	  erfiðleikarnir	  væru	  vegna	  þess	  að	  hún	  ætti	  mjög	  

erfitt	  með	  lestur.	  Hún	  varð	  því	  staðráðin	  í	  því	  að	  sigra	  þennan	  skóla	  og	  sýna	  fólki	  þar	  á	  bæ	  

að	  það	  hefði	  haft	  rangt	  fyrir	  sér.	  	  

Sjálfsálit	   stúlkunnar	   var	  mjög	   gott	   að	   sögn	  móður	   hennar	   áður	   en	   hún	   byrjaði	   í	  

grunnskóla	  en	  því	  hafði	  farið	  hrakandi	  eftir	  því	  sem	  leið	  á	  skólagönguna.	  Þó	  hjálpaði	  það	  

henni	  að	  hún	  var	  mjög	  dugleg	  í	  sundi	  og	  keppti	  mikið	  hérlendis	  sem	  erlendis,	  vann	  mörg	  

mót	  og	  komst	   í	  unglingalandsliðið.	  Vinir	  hennar	   í	   sundinu	  voru	  „alvöru“	  vinir	  hennar	  því	  

þeir	  hvorki	  dæmdu	  hana	  né	  gerðu	  grín	  að	  því	  að	  hún	  væri	  lesblind.	  Því	  má	  að	  vissu	  leyti	  

segja	  að	  hún	  hafi	   lifað	  í	  tveimur	  heimum,	  í	  skólann	  mætti	  hún	  aðeins	  til	  þess	  að	  læra	  og	  

vildi	  koma	  sér	  þaðan	  eins	  fljótt	  og	  hægt	  var	  en	  sundið	  var	  hennar	  aðalheimur	  og	  þar	  vildi	  

hún	   eyða	   öllum	   sínum	   stundum.	   Þar	   var	   hún	   örugg	   með	   sjálfa	   sig	   og	   ákveðin	   en	   í	  

skólanum	  var	  hún	  frekar	  lítil	  í	  sér.	  	  

Sjálfsálit	  drengsins	  var	  gott	  að	  sögn	  móður	  hans,	  hann	  hefur	  alltaf	  verið	  jákvæður	  

og	  glaður	  og	  hefur	  aldrei	  átt	  erfitt	  með	  að	  fara	  í	  skólann	  þar	  sem	  hann	  átti	  góða	  vini.	  Oft	  

kom	  hins	  vegar	  upp	  leiði	  þar	  sem	  honum	  leið	  illa	  yfir	  því	  að	  vera	  eftir	  á	  í	  lestrinum	  og	  öðru	  

námi.	   Hann	   æfði	   fótbolta	   með	   vinum	   sínum	   en	   var	   alltaf	   stirðbusi	   og	   vantaði	   allar	  

fínhreyfingar	  og	  því	  var	  hann	  bara	  með	  en	  æfði	  aldrei	  af	  fullum	  krafti.	  

	   Stúlkan	   og	   drengurinn	   luku	   grunnskólanámi	   sínu	  með	   ágætis	   árangri	   og	   byrjuðu	  

bæði	  í	  menntaskóla	  en	  aðeins	  stúlkan	  kláraði	  nám	  sitt	  þar.	  Drengurinn	  datt	  fljótt	  út	  á	  sínu	  

fyrsta	  ári	  vegna	  þess	  að	  ekki	  var	  haldið	  nægjanlega	  vel	  utan	  um	  hann	  að	  hans	  eigin	  sögn,	  

ekki	  var	  boðið	  upp	  á	  sömu	  úrræði	  og	  boðið	  var	  upp	  á	   í	  grunnskólanum.	  Enn	  þann	  dag	   í	  

dag	  á	  hann	  mjög	  erfitt	  með	  að	  lesa	  og	  les	  lítið	  sem	  ekkert.	  Hann	  reynir	  eins	  og	  hann	  getur	  

að	  komast	  hjá	  því	  að	  lesa,	  áhuginn	  er	  ekki	  nægilegur	  og	  auðveldara	  er	  að	  sleppa	  því	  en	  að	  

reyna	  því	  of	  mikil	  orka	  fer	  í	  það.	  Stúlkan	  kláraði	  hins	  vegar	  menntaskóla	  á	  þremur	  árum.	  

Þessi	   þrjú	   ár	   voru	   henni	   alls	   ekki	   auðveld	   og	   mikil	   orka	   og	   tími	   fór	   í	   að	   ljúka	   öllum	  

verkefnum	   og	   lesa	   allt	   sem	   lesa	   þurfti.	   Hún	   náði	   að	   þróa	   með	   sér	   ákveðna	   tækni	   við	  

lesturinn,	  ákveðinn	  sjónrænan	  orðaforða,	  og	  	  hún	  tengir	  flest	  í	  mynd	  til	  þess	  að	  auðvelda	  

sér	  að	  muna	  hlutina	  eða	  orðin	  betur.	  Hún	  lærði	  á	  sína	  lesblindu	  og	  fáir	  vita	  það	  í	  dag	  að	  

hún	  sé	  lesblind.	  

	  

5.1 Umræða	  

Fram	   kemur	   í	   aðalnámskrá	   grunnskóla	   að	   góð	   tengsl	   þurfi	   að	   vera	   á	   milli	   leikskóla	   og	  

grunnskóla	  og	   að	  þessi	   skólastig	  þurfi	   að	  hafa	   samstarf	   sín	   á	  milli.	   Í	   slíku	   samstarfi	   þarf	  

m.a.	   að	   felast	   að	   gögn	   og	   upplýsingar	   fylgi	   þeim	   börnum	   sem	   greind	   hafa	   verið	   með	  

lestrarörðugleika	  á	  milli	   skólastiga.	   Því	   betra	   sem	  samstarfið	  er,	   því	  meiri	   líkur	  eru	  á	   að	  

einstaklingnum	  farnist	  vel	  í	  námi	  (Aðalnámskrá	  grunnskóla,	  2006,	  5-‐6).	  

	   Við	   þessa	   rannsókn	   kemur	   í	   ljós	   hversu	   mikilvægt	   það	   er	   að	   leikskólar	   og	  

grunnskólar	   fylgist	  vel	  með	  nemendum	  sínum	  og	   taki	   strax	  á	   lestrarvanda	  þeirra	  ef	  upp	  

kemur	   grunur	   um	   að	   slíkur	   vandi	   sé	   til	   staðar.	   Kenningar	   um	   lestrarerfiðleika	   leggja	  

áherslu	  á	  að	   lögð	  séu	   fyrir	  allan	  hópinn	  sérstök	  skimunarpróf	   til	  þess	  að	   finna	  þau	  börn	  

sem	  geta	  verið	   í	  áhættu	  vegna	   lestrarerfiðleika.	  Því	   fyrr	  sem	  vandinn	  greinist,	  því	  betra,	  

því	  eins	  og	  rakið	  hefur	  verið	  hér	  að	  framan	  geta	  lesblind	  börn	  og	  börn	  með	  annarskonar	  

lestrarvanda	  blómstrað	  vel	  í	  námi	  ef	  komið	  er	  til	  móts	  við	  þarfir	  þeirra	  í	  tæka	  tíð.	  Því	  meira	  

sem	   það	   dregst,	   því	   erfiðara	   er	   fyrir	   barnið	   að	   ná	   tökum	   á	   náminu	   og	   halda	   í	   við	  

samnemendur	   sína.	   Í	   dag	   er	   beitt	   snemmtækri	   íhlutun	  með	   þessum	   hætti	   því	   strax	   og	  

grunur	  vaknar	  um	  lestrarerfiðleika	  er	  gripið	  til	  aðgerða.	  

	   Hér	   að	   framan	   hefur	   einnig	   verið	   fjallað	   um	   það	   að	   hljóðkerfisvitundin	   liggur	   í	  

kjarna	   lesblindunnar.	  Vandi	  við	  umskráningu	  og	  stafsetningu	  birtist	  þegar	  börnin	  fara	  að	  

læra	  að	   lesa	  og	  vinna	  með	  tengsl	  starfs	  og	  hljóðs.	  Því	  er	  það	  mikill	  kostur	  að	  farið	  er	  að	  

þjálfa	   hljóðkerfisvitund	   barna,	   kenna	   þeim	   bókstafi	   og	   hljóð,	   og	   undirbúa	   þau	   þannig	  

undir	  að	  takast	  á	  við	  lestrarnámið	  fyrr	  en	  áður	  var	  gert	  eða	  strax	  í	  leikskóla.	  Ef	  þetta	  hefði	  

verið	  gert	   í	  tilfelli	  stúlkunnar,	  það	  er	  að	  segja	  að	  hefja	   lestrarkennslu	  hennar	  fyrr,	  greina	  

fyrr	   lestrarvandann	   og	   koma	   strax	   til	  móts	   við	   þarfir	   hennar,	   hefði	   skólagangan	   eflaust	  

orðið	  henni	  auðveldari.	  Hún	  hefði	  þá	  náð	  tökum	  á	  lestrinum	  mun	  fyrr	  og	  hefði	  ekki	  mætt	  

þeim	  hindrunum	  sem	  hún	  mætti	  á	  skólagöngunni.	  

	   Eins	   og	   fram	   kom	   hjá	   bæði	   drengnum	   og	   stúlkunni	   getur	   „töflukennsla“	   reynst	  

börnum	  með	  lestrarörðugleika	  mjög	  erfið,	  en	  þau	  minnast	  bæði	  mikils	  kvíða	  og	  erfiðleika	  

tengda	  því	   að	  vera	   látin	  þylja	  upp	   ljóð	  og	   sögur	  eða	   lesa	  upphátt	   fyrir	  bekkinn	  uppi	   við	  

töflu.	  Rannsókn	  Þorgerðar	  Guðmundsdóttur	  á	  sjálfsmynd	  barna	  með	  lestrarerfiðleika	  sem	  

minnst	  var	  á	  styður	  þessa	  niðurstöðu,	  það	  er	  að	  hefðbundin	  töflukennsla	  geti	  haft	  slæm	  

áhrif	  á	  sjálfsmynd	  þessara	  barna.	  Því	  er	  rétt	  að	  forðast	  að	  þessar	  aðstæður	  komi	  upp	  við	  

kennslu	  nema	  þess	  sé	  gætt	  að	  börnin	  hafi	  fengið	  tækifæri	  til	  að	  undirbúa	  sig	  svo	  þau	  nái	  

að	  vinna	  sigur	  frammi	  fyrir	  bekkjarfélögunum.	  

	   Miklar	  breytingar	  hafa	  orðið	  á	  aðstæðum	  þeirra	  sem	  eiga	  í	  erfiðleikum	  með	  lestur,	  

til	  dæmis	  möguleikinn	  á	  að	  nýta	  tölvur	  sér	  til	  aðstoðar	  við	  lestur	  og	  ritun.	  Meginmarkmið	  

læsis	  er	  að	  vera	  skapandi	  og	  virkur	  í	  að	  umskrifa	  heiminn	  með	  sínum	  skilning	  og	  merkingu	  

og	  nýta	  sér	  þá	  fjölbreyttu	  tækni	  eins	  vel	  og	  hægt	  er	  (Aðalnámskrá	  grunnskóla,	  2011).	  

	  Í	  kennslu	  getur	  kennari	  raðað	  börnum	  saman	  eftir	  lestrargetu	  og	  haft	  kennsluna	  í	  

samræmi	  við	  lesþroska	  þeirra.	  Kennsluhraðinn	  tekur	  þá	  mið	  af	  þekkingu	  þeirra	  og	  getu	  og	  

þess	   er	   gætt	   að	   aukið	   sé	   jafnt	   og	   þétt	   við	   orðaforða	   þeirra.	   Ef	   börn	   hafa	   takmarkaðan	  

sjónrænan	  orðaforða	  þýðir	   það	  oftast	   nær	   að	  hljóðræn	  þekking	  þeirra	   sé	   slæm.	  Það	  er	  

hlutverk	   kennara	   að	   finna	  út	   úr	   því	   hvar	  börnin	   eru	   stödd	   í	   sínum	  mál-‐	   og	   ritþroska	  og	  

hvers	  þau	  þarfnast,	  og	  raða	  þeim	  síðan	  í	  hópa	  eftir	  því	  (Walpole,	  og	  McKenna,	  2007,	  26-‐

8).	   Í	   dag	   er	   beitt	   einstaklingsmiðuðu	   námi	   í	   mun	   meira	   mæli	   en	   áður	   var	   sem	   kemur	  

börnum	  sem	  kljást	  við	  lestrarerfiðleika	  til	  góða.	  

Forsenda	  þess	  að	  ofangreindar	  breytingar	  hafa	  náð	  fram	  að	  ganga	  er	  að	  sjálfsögðu	  

stórbætt	  nám	  kennara	  á	  þessu	  sviði,	  en	  segja	  má	  að	  hugarfarsbreyting	  hafi	  orðið	  að	  þessu	  

leyti	  á	  ekki	  mörgum	  árum.	  

	  

	  

5.2 Lokaorð	  

Svarið	  við	   spurningu	  minni	  um	  það	  hvort	  viðhorfin	  gagnvart	   lesblindu	  séu	  þau	   sömu	  og	  

fyrir	  16	  árum	  er	  afdráttarlaust	  nei.	  Viðhorfin	  eru	  mun	  jákvæðari	   í	  dag	  og	  því	  hef	  ég	  sjálf	  

kynnst	   í	   vettvangsnámi	   mínu.	   Litið	   er	   á	   lesblind	   börn	   sem	   börn	   sem	   með	   sérstökum	  

námsaðferðum	   geta	   spjarað	   sig	   vel	   í	   námi	   og	   sem	   verða	   jafnvel	   sjálfstæðari	   og	  

skipulagðari	   en	   önnur	   börn.	   Kennarar	   eru	   betur	   upplýstir	   um	   lesblindu	   og	   aðra	  

lestrarerfiðleika	  nú	  en	  áður	  og	  það	  á	  einnig	  við	  um	  leikskólakennara	  sem	  nú	  taka	  virkan	  

þátt	   í	   því	   að	   greina	   vísbendingar	   um	   yfirvofandi	   lestrarerfiðleika	   hjá	   börnum.	   Viðhorf	  

samnemenda	  hafa	   einnig	   breyst	  mikið	   til	   batnaðar	   og	  nemendur	   eru	  nú	   almennt	   betur	  

upplýstir	  um	  eðli	  lesblindu	  en	  fyrir	  16	  árum.	  

